
VHAHEVHERU,

NDIMAYA U THOMA

 Huno u ṋeya zwone—zwone zwiṱuku…Ndi elekanya uri
a hu na tshithu tsha khwiṋe, kha nṋe, u fhira ḽone Ipfi.

“Lutendo lu ḓa nga u pfa, nahone u pfa Ipfi ḽaMudzimu.”
2 Nga Maḽavhuraru, khaṅwe na nga Dziswondaha, iṅwe ya
dzitshumelo ya Swondaha, u ṋeya mufunzi vhuawelonyana,
vhune o fanelwa ngaho, huno ndo elekanya uri khaṅwe ri ḓo tou
ralo u dzhia Bugu kha Bivhili. Ro vha ri tshi anzela u ita nga u
ralo, nahone tshiṅwe tshifhinga ra fhedza ṅwaha khayo.
3 Ndi a elelwa tshiṅwe tshifhinga ro fhedza ṅwaha woṱhe
kha Bugu ya Nzumbululo. Fhedzi, oo, nṋe-nṋe, zwithu zwe ra
guda, na uri zwo vha zwi zwavhuḓṄi hani! Zwenezwo ra humela
murahu huno ra dzhena kha Bugu ya Daniele, kana Bugu ya
Genesi, kana Ekisoda, huno ra sokou ralo u i dzhia, ndima
nga ndima, huno ya sokou ṱumanya Bivhili yoṱhe. Oo, ndi tou
funa izwo!
4 Ho no fhela tshifhinganyana, ri ḓo tea u dzhena kha…Arali
Murena a isa phanḓa na u fhaṱutshedza nahone ra ya phanḓa,
ri ḓo dzhena kha zwithu zwo dzivhafhalaho ngomu hafha, zwo
dzivhafhalaho nga maanḓa. Huno ri ḓo ya afho na afho, kha
Luṅwalo, nazwo.
5 Huno ndi takalela u ita uri Luṅwalo lu vhambedzeye na
Luṅwalo. Izwo zwi tea u vha nga yeneyo nḓila. Zwi tou vha
tshifanyiso tshithihi tshihulwane. Huno kha heyi Bugu ine
ra khou guda, ri khou ya u dzhena ngomu, oo, u tshidzwa,
na phodzo Khethwa, na maḓembe, na khahutshelo. Huno, oo,
zwoṱhe zwi henefha.
6 Huno khaṅwe ndi tshi swika fhethu hune nda tea u dzhena
kha miṱangano…A thi ḓivhi uri ndi lini hune nda ḓo vha ndi
khou ya muṱanganoni, u vhidzwa muṱanganoni, ngauri a thi na
zwiṅwe zwithu zwo dzudzanywaho u swika ndi tshi pfa ndi khou
rangwa phanḓa uri ndi ite tshiṅwe tshithu. Huno izwo zwi nga
itea ḽi sa athu u tsha, ndi nga fhufha nda ya California, u gonya
nṱha ngei Maine kana huṅwe fhethu-vho, henefho hune A ḓo
mmbidza hone. Ndi ngazwo ndi sa dzuli nga maanḓa, madalo
malapfu, ngauri izwo ndi nga si kone u zwi ita. Vhushumeli
hanga a vhu ngo tumulwa nga iyo nḓila, nahone vhu tou vha ho
fhambanaho.
7 Huno zwino ndo vhuya hayani u tou itela vhuawelo
vhuṱukunyana. Ndo xelelwa nga phaundu dza fumbili, kha hoyu
muṱangano wo fhelaho. HunoMukomanaMercier naMukomana

Goad vho vha vha hone, a si kale, huno vha ri, “Mukomana
Branham, ndi a limuwa zwine wa ita. U vheya mbilu yau yoṱhe
khazwo.”
8 Nda ri, “Ndi yeneyo nḓila i yoṱhe ine ni nga ita mushumo
wone ni tshi itela Murena, ndi u vheya zwoṱhe zwine na vha
nazwo phanḓa ni tshi itela Kristo; nungo dzaṋu dzoṱhe, muya
waṋuwoṱhe,mbilu yaṋu yoṱhe, muhumbulowaṋuwoṱhe, zwoṱhe
zwine na vha nazwo.” Musi ni tshi khou ita tshiṅwe tshithu, tshi
iteni zwone kana ni so ngo tshi ita na luthihi, ni a vhona, itanu
ralo u tshi litsha. Arali ni tshi khou ya u vha Mukriste, isani
zwoṱhe zwine na vha nazwo kha Kristo, hezwo ndi, tshifhinga
tshaṋu, vhukoni haṋu, zwoṱhe zwaṋu.
9 Ndi kha ḓi bva u limuwa hoyu muṱuku. Uyo ndi
mufumakadzi waṋu, Mukomana Burns, ndi zwone, uno u
tamba na u imba afho, vhafunani vhaṱuku. Huno—huno a si
piano, nahone a si ogeni, fhedzi ndi tshiṅwe tshilidzwa, vha
ita muungo ngatsho nahone vha tshi takula, nahone vha itela
Murena tshiṅwe tshithu. Khaṅwe ni nga ralo, na imba, hezwo
ndi, u wina mimuya. Itani tshiṅwe tshithu, hu si na ndavha.
Arali ni—ni tshi nga lidza muludzi, zwo luga, lidzani muludzi.
Itanu ralo u ita tshiṅwe tshithu. Ṱanzielani kana ni ite tshiṅwe
tshithu ni tshi itela Muvhuso wa Mudzimu. Tshini na tshini
tshine na vha natsho, tshi shumiseni ni tshi itela tshumelo ya
Mudzimu.
10 Zwino, a ri khou ya u lingedza u dzula tshifhinga tshilapfu,
ngauri ndi a zwi ḓivha uri ni a shuma. Ni khou tea u ṱavhanya
na vuwa. Ndi khou ya u zwima zwisindi matsheloni maṅwe na
maṅwe. Ndi ḓo tou ralo u ni vhudza ngoho. Ndi zwone zwine
nda khou ita. Ndi zwone zwe nda vhuyela zwone hayani, ndi u
awelanyana. Huno zwo ralo ndi vuwa, u yela kha awara ya vhuṋa
nṱha ha tshithoma, huno nda ya maḓakani huno, zwo luga, nda
zwimanyana nahone nda kona u eḓela. Huno ndi khou vhuyelwa
nga tshilemenyana, ngauralo ndi ḓo awela, hu si kale, arali ni…
Murena vha tshi funa. Huno zwoṱhe zwo luga.
11 Zwo luga, zwino, ri khou ya u vula kha Bivhili dzaṋu. Ndi
khou ṱoḓa ni tshi ḓa na Bivhili dzaṋu madekwana maṅwe na
maṅwe, uri ni…vhunga ni tshi nga kona. Arali muṅwe muthu
a si na, naa muṅwe muthu u ya takalela u tevhelela u vhalwa,
ri na dziṅwe hafha, ri ḓo vha na…vhaṅwe vhathusi vha tshi
dzi fhirisa. Muṅwe o no khou ṱoḓa iṅwe? Zwo luga, itanu imisa
tshanḓa tshaṋu.
12 Ndi a ḓivhudzisa arali Mukomana…Dokotela, a tshi nga
ḓa hafha huno a dzhia hedzi Bivhili. No ima tsini hafho,
na Mukomana Burns. Naa ndi zwone, Burns? Ndo mu pfa a
tshi ri…[Murathu u ri, “Conrad.”—Mudz.] Mini? [“Conrad.”]
Conrad. Ndi mu vhidza nga u ralo…Zwi khou nkonḓela u pfa,
khaṅwe, Mukomana Neville. Dzina ḽa Burns ndo ḽi wana hani?

Tshifhaṱuwo tsha hoyu muthu ndi a tshi ḓivha, huno ndi tou vha
ndi sa ralo, a thi koni u vhidza dzina ḽawe.
13 Huno u ya ḓivha, musi ni tshi aluwanyana, ndi wana tshithu
tshithihi, zwi a nkonḓela u vhala heyi Bivhili. Huno ndi a zwi
vhenga u elekanya nga u ambara mangilasi, uri ndi kone u
vhala Bivhili.
14 Fhedzi, hafha a si kale, ndo elekanya uri ndi khou pofula.
Huno nda ya u vhona Sam. Huno Sam a ri, “Bill, a thi ḓivhi.” A
ri, “Ndi ḓo u dzudzanyela namuṅwemuḓivhi.”
15 Nda ya Louisville. Zwi tea u vha zwo vha zwi lufuno lwa
Murena. Muṅwe muḓivhi a ḓivheyaho; ndo hangwa dzina ḽawe
zwino. Fhedzi o no ralo u vhala bugu yanga. Huno a ri, “Arali
wa dovha wa humela Afurika, ndi khou ṱoḓa u ṱuwa na iwe.” A
ri, “Huno arali wa…Havho vhathu vha Afurika vha ya u funa.”
Huno a ri, “Vha na vhutevheleli nga maanḓa, nga maanḓa nga
lufhanga, kha u ya u tumula. Ngauralo,” a ri, “Ndi khou ṱoḓa u
ṋetshedza miṅwedzi ya rathi ya vhutshilo hanga, u itela muaro
wa tshanga na zwiṅwe, kha…mushumoni.” Huno a ri, “Arali ra
nga ṱuwa roṱhe, huno wa kona u vha ita uri vha u takalele, sa
zwenezwo.” A ri, “Zwenezwo arali vha na tshanga nahone maṱo
avho a tshi shuma,” a ri, “Ndi ḓo takalela u zwi ṋetshedza, nga
mahala, lwa miṅwedzi ya rathi.” Huno ndo hangwa uri ni tea u
lindela tshifhinga tshingafhani uri ni vhe na tshifhinga nae.
16 Huno ro vha ro dzula kha lufhera luṱuku nahone yo vha i
na tshiṱukunyana—tshedza tshitswuku tshiṱukunyana tshe tsha
bvelela, henefho murahu kha lufhera lutswu. Ngani, ndo vha
ndi tshi kona u vhala ayo maḽeḓere. Yo ri fumbili-fumbili. Ndo
vha ndi tshi ralo u vhala masia oṱhe. Huno zwi fhirisela kha
fumiṱhanu-fumiṱhanu, huno nda kona u zwi vhala. Huno a zwi
isa kha fumi-fumi, huno nda kona u zwi vhala. A ri, “Zwo luga,
a hu na zwinzhi zwo khakheyaho khamaṱo au.”
17 Ngauralo o vha a na tshivhonetsheli tshiṱuku. A vheya
tshishumiswa tshiṱuku afho, tshithu tshiṱuku, ni a ḓivha. Izwo
zwivhonetsheli zwa kale, ndi vhangana vho no zwi elelwa?
Ro vha ri tshi anzela u lavhelesa ngazwo, u lavhelesa kha
zwifanyiso, sa zwenezwo. Huno a ri, “Naa u ya kona u
vhala izwo?”

Nda ri, “Ee, muṋe wanga.”

A ri, “Mmbalele zwone.”
18 Tsho vha tshi na yone, oo, ndima yo fhelelaho, u yela kha
u ralo. Nda thoma, u i vhala; a thoma u i kokodzela nṱha, sa
izwo, nda thoma u ongolowa na u ongolowa. A swika kha u
rali, nda ima. A ri, “Ndi nga u vhudza tshithu tshithihi, wo no
fhirisa fuiṋa.”

Nda ri, “Ee, ndi zwone, ndi kale ndo fhirisa.”

19 A ri, “Wo zwi ita hani?” A ri, “Maṱo amuthu, ngamvelo, musi
ni tshi vha namiṅwaha ya fuiṋa, vhungamavhudzi aṋu a tshi vha
matshena, na zwiṅwe zwinzhi, maṱo a thoma u swongovhela.”
A ri, “Zwino, arali wa isa phanḓa na u tshila, izwo zwi ḓo
vhuya murahu hafhu.” A ri, “Uho u vhona ha vhuvhili, vha zwi
vhidza nga u ralo. Fhedzi,” a ri, “muthu, wa miṅwaha ya u yela
kha fuiṋa, vha ralo…” A ri, “A hu na tsho khakheyaho kha
maṱo avho.”
20 Ndi a kona—ndi a kona u vhona vhudzi arali ḽi fhasi, nda
ḽi bvisa kha nṋe. Fhedzi sendelani tsini hanga…Huno a ri,
“Zwino, iwe u vhala Bivhili yau,” a ri, “u i sendedzela kule na
iwe.” A ri, “Ho no fhela tshifhinganyana, zwanḓa zwau zwi vha
zwi si tsha vha zwilapfu nga u ralo, u swika hune a u koni—a u
koni u i sendedza kule lwo eḓanaho lunewa vha u tshewo i fara.”
21 Huno ngauralo a nnyitela phere dza mangilasi, huno tsha
ndeme ndi uri ni a ralo u kona, ndi a u vhala. A ri, “Zwino,
kha phuḽuphithi yau…” O elekanya uri ndi muṅwe wa havha
vhareri vha u huliswa, ni a ḓivha. Huno ngauralo a ri zwo
ralo…u…Tshipiḓa tsha nṱha tshi tou vha ngilasi ya fasiṱere
yo ḓoweleyaho, ngilasi yo ḓoweleyaho. Huno tshipiḓa tsha fhasi
tshi na lupendelo, lune ndi a kona u i vhala i tsini, ni a ḓivha, sa
izwo. Ngauralo ndi tou vhenga u a ambara; ndi a ralo.
22 Huno zwino, kha pfunzo ya Bivhili, huno ndi na Thestamente
Ntswa madekwana a ṋamusi. Ngauralo ndi…Ndi na
Thestamente Ntswa ya Collins nahone yo ganḓiwa nga tshikalo
tsha vhuḓi. Fhedzi zwino, musi ndi tshi humela murahu kha
iṅwe, ndi—ndi nga ralo u tea u humela kha dziḽa khonani dza
kale, huno—huno nda edzisa u dzi vhala. Fhedzi tshi nga vha
mini kana mini, ndo—ndo takala ngauri ndo wana tshiṅwe
tshithu tshine ndi—ndi kha ḓikona u tshi vhala. Huno—huno—
huno tshini na tshini tshine nda vha natsho, ndi khou ya u
ṋetshedza muṅwe na muṅwe zwoṱhe zwine nda kona, u itela
vhugala ha Mudzimu, ndi fulufhela uri U ḓo bvisa itsho tshiga
tsha miṅwaha. Ndi nga si Mu humbele uri a ṱuse miṅwaha
yanga. Ndi…Ee, itsho ndi tshiṅwe tshithu tshine roṱhe ri tea
u tshi ita. Ri tea u fhira kha izwo. Huno ndi a zwi ḓivha uri a
thi mutukana muṱuku sa zwe nda vha ndi zwone, ndo ima afha
kha puḽatifomo. Ndi na miṅwaha ya fuiṋa-malo. Huno itanu
elekanya, miṅwe miṅwaha mivhili, ndi ḓo vha ndi na miṅwaha
ya fuṱhanu, Mukomana Mike.
23 Nṋe-nṋe, zwi a nkonḓela u zwi tenda! Ndi tou vha…A
tho ngo zwi ḓivha uri ndo vha ndo no fhirisa fumbili u swika
kha miṅwaha mivhili yo fhelaho. Ndi zwone. Ndi zwone. Ndi
tou vha…A tho ngo zwi tenda. Huno fhedzi ndi—ndi…Zwi a
nkonḓela u zwi tenda u swika ndi tshi lavhelesa kha mangilasi,
huno zwenezwo ndi—ndi a zwi ḓivha uri zwo ralo, zwenezwo.
Fhedzi—fhedzi nga u tou lavhelesa zwa ho, ndi tou ḓi pfa ndi

wavhuḓi u bva tshe nda ḓi pfa vhutshiloni hanga, nahone izwo
ndi a zwi livhuwa, nazwo-vho. Thendo dzoṱhe khaMudzimu.
24 Zwino, ri khou guda Bugu ya Vhahevheru. Zwo no dzhia…
Oo, ndi iṅwe ya dzo dzivhafhalaho nga maanḓa, Bugu yo
pfumesaho ya Bivhili. Ndi a ni vhudza, ndi Bugu ine ngoho ya ḓo
ralo…Arali Mudzimu a zwi tendela, huno ra tou dzhena fhasi
kha hezwi, ndi a tenda ri ḓo wana tshiswiṱulo u swika ri tshi
ḓo tou ralo u huwelela thendo dza Mudzimu tshifhinga tshoṱhe.
Huno zwino ndi…
25 Bugu ya Vhahevheru, Ndi yeneyo, Yo vha yo tea u ṅwaliwa
nga Paulo Mukhethwa, muṱani muhulu wa Bivhili, ndi a kholwa,
we shango ḽa vhuya ḽa vha nae, nnḓani ha Murena Yesu Kristo.
Huno Paulo o vha a tshi khou fhandekanya wone…Zwino,
Paulo o vha a tshi tou vha mudededzi wa vhukuma wa Bivhili;
hezwo ndi, Thestamente ya Kale. Ndi yone Bugu i yoṱhe yo
ṅwaliwaho nga itsho tshifhinga, i vhidzwaho Bivhili. Huno
o vha a tshi khou lingedza u sumbedza Vhahevheru, a tshi
khou fhandekanya Thestamente ya Kale na u vha sumbedza uri
Thestamente yaKale ndimurunzi kana tshifanyiso tshaNtswa.
26 Henefho ri a kona u kwama mutala wa hayani nahone ra
dzula miṅwedzi miraru henefho kha iyo ngelekanyo, henefho. U
humela murahu, arali ri tshi nga vula kha Bivhili dzashu zwino,
ngauri ri kha Vhahevheru, ndima ya 1. Fhedzi arali ra nga vula
kha Nzumbululo, ndima ya 12, ni ḓo zwi vhona zwi khagala, uri
murunzi u ralo hani. Arali…vhoinwi vhane na vha na penisela
dzaṋu nahone vhane vha khou ya u ṅwala fhasi Maṅwalo. Kha
Vhahe-…
27 Kha Nzumbululo 11, ri wana uri Yohane, tshiṱangadzimeni
tsha Patimosi, o vhona musadzi o ima kha lutombo, nahone
kha ṱhoho yawe o vha a na ḓuvha na ṅwedzi fhasi ha milenzhe
yawe. Huno musadzi o vha a kha maṱungu, a tshi khou ṱoḓa u
beba ṅwana. A beba ṅwana wa mutukana. Ḓiragoni ḽitswuku ḽa
ima, uri ḽi ḽe ṅwana musi a tshi ralo u bebiwa. Huno ene—ene
ṅwana a takulelwa Ṱaḓulu, huno musadzi a shavhela sogani he
a kanzwa lwa tshifhinga, tshifhinga, na hafu ya tshifhinga, kana
u khethekana ha tshifhinga.
28 Zwino, musadzi u fanyisa tshivhidzo, nahone Ṅwana we
a mu beba ho vha hu Kristo. Ṅwedzi fhasi ha milenzhe
yawe ho vha hu mulayo, ḓuvha kha ṱhoho yawe ho vha hu
tshilidzi. Ṋaledzi dza fumimbili kha khare yawe ho vha hu
vhaapostola vha fumimbili. Huno ndi henefho hune, kha zwo
raloho…Vhaapostola vha fumimbili vho vha vha vhugala kana
u ambadzwa khare ha Thestamente Ntswa. Ni a vhona? “Ngauri
a hu na miṅwe mitheo ine ya nga itwa u fhira iyo yo no
itwaho.” Ni a vhona? Ndi, Mutheo, yone—yone Thestamente
Ntswa, vhaapostola, Pfunzo ya vhaapostola, na zwiṅwe zwinzhi,
ndi khare yowanaho ThestamenteNtswa. Huno-ha kha…

29 Ṅwedzi ndi murunzi wa ḓuvha. Ḓuvha ḽi tou vhonadza
tshedza tshaḽo musi ḽi murahu ha ḽifhasi. Huno ṅwedzi wa
ṋetshedza tshedza, uri ri tshimbile ngatsho, nga madekwana.
Huno tshifanyiso tshavhuḓi hani tshine ra vha natsho afha,
tshiṅwe tshifanyiso tshavhuḓi: ḓuvha ḽi fanyisa Kristo; wone—
wone ṅwedzi u fanyisa Tshivhidzo. Zwi tou nga munna na
musadzi. Huno musi Kristo a si ho, Tshivhidzo tshi vhonadza
Tshedza tshiṱuku, Mafhungo maḓifha. Huno ndi—ndi Tshedza
tsha u tshimbila khatsho u swika Murwa a tshi ṱavha hafhu,
zwenezwo Tshivhidzo na Murwa, ṅwedzi na ḓuvha, zwi vha
tshithu tshithihi. Ni a vhona? Ṅwedzi ndi tshipiḓa tsha ḓuvha,
nahone Tshivhidzo ndi tshipiḓa tsha Kristo. Huno musi Kristo
a si ho, Tshivhidzo tshi vhonadza Tshedza Tshawe. Huno-ha
vhunga zwo ralo ri tshi vhona ṅwedzi u tshi khou penya, ri a
zwi ḓivha uri ḓuvha ḽi khou penya huṅwe fhethu. Huno arali
Tshivhidzo tshi tshi khou vhonadza Tshedza tsha Kristo, Kristo
u khou tshila huṅwe fhethu. Amen. Elekanyani ngazwo.
30 Zwino, mulayo wo vha u tshifanyiso tsha tshilidzi, fhedzi
mulayo a u na maanḓa a u tshidza khawo. Mulayo wo vha u
tshi tou fha…Mulayo wo vha u pholisa. Pholisa ḽi ni khudza
khothoni, fhedzi, ni a vhona, zwi dzhia tshilidzi u ni bvisa ngomu
khothoni. Ni a vhona?
31 Ngauralo Malofha a Kristo, Mafhungo maḓifha, a ri bvisa
kha tshivhi. Mulayo u tou ri ita vhaitazwivhi. Mulayo u ri, “Ni
muitazwivhi. Iwe u so ngo tswa. Iwe u so ngo ita vhupombwe. Iwe
u so ngo amba vhuṱanzi ha u zwifha.” Ni a vhona? Ndi pholisa
ḽine ḽa ri no khakha nahone ni na mulandu. Fhedzi Mafhungo
maḓifha ndi mafhungo a takadzaho. Kristo o fela uri tshidza
kha u pfuka hashu hoṱhe, vhutshinyi ha mulayo. Kristo o fela
u ri bvisa.
32 Zwino, Paulo, musi a tshi tou shandukiswa, ho ngo vhuya a
vhudzisa iṅwe seminari, nahone ho ngo vhuya a vhudzisamuṅwe
mushumeli. Fhedzi no dzhiela nzhele? O tsela fhasi Arabia,
nahone a vha henefho lwa miṅwaha miraru, ngei Arabia. Zwino,
hezwi ndi, uya nga kupfesesele kwanga, izwo…
33 Zwino, ri tea u wana vhubvo ha hezwi, uri ri ḓivhe uri ndi
zwandeme hani. Huno ngudo ya u thoma, madekwana a ṋamusi,
ri dzhia vhubvo hashu.
34 Zwino, Paulo o vha a mudededzi o raloho wa Bivhili, ngauri
o funzwa fhasi ha muhulu, Gamaḽea a ḓivheyaho tshifhinga
tshoṱhe. Huno o vha a muṅwe a ḓivheyaho nga maanḓa nga
iḽo ḓuvha, uyo mudededzi muhulu wa mulayo na vhaporofita.
Ngauralo, Paulo o vha o funzea zwa vhuḓi kha izwo zwithu.
35 Huno ndi mu takalela nga yeneyi nḓila, heyi nzumbululo
khulu, a na vhungoho mbiluni yawe, muvhulayi, o tendela lufu
lwa Stefane nahone o vhona Stefane a tshi fa fhasi ha matombo
na thulwi ya u kanḓwa nga matombo u swika a tshi fa. Ndi

elekanya uri zwi nga vha zwo kwama Paulo musi a tshi vhona
Stefane a tshi imisela zwanḓa zwawe Ḽiṱaḓulu, huno a ri, “Ndi
vhona Maṱaḓulu o vuleya. Ndi vhona Yesu o ima tshanḓani
tshauḽa tsha Mudzimu.” Huno a ri, “Khotsi, u so ngo vha vhalela
itshi tshivhi.” Huno a eḓela.

36 Naa izwo no zwi limuwa? Ho ngo vhuya a fa. O tou eḓela.
Vhunga…A thi tendi uri o vhuya a pfa ḽiṅwe tombo. Vhunga
lushie marumbini a mme alwo, lu tshi eḓela, Stefane o eḓela
zwanḓani zwa Mudzimu.

37 Hu na tshiṅwe tshithu, malugana na Paulo, tsho sendelaho
tsini nae. Zwenezwo ene, muthu muṅwe na muṅwe fhasi ha
ṱhuṱhuwedzo, a tshi lingedza u Tshi lwisa, a ya kha tshifhe
muhulu huno a dzhia maṅwe marifhi. A ri, “Ndi ḓo fara havho
vhathu vhoṱhe vhane vha khou ita iyo phosho, na avho vhalwi
na lutendo;” vho vha vha tshi dzhiiwa nga u ralo, zwine ṋamusi
ri nga zwi vhidza, vhaṅwe “vhasweleli vhahulu,” kana tshiṅwe
tshithu tshi nga ho zwenezwo, vha itaho phosho khulu na u
khakhisa. “Ri ḓo tou tsela fhasi huno ra zwi dzudzanya.”

38 Huno nḓilani ya u tsela fhasi, muṅwe wa maḓuvha…hu si
nḓila ndapfu vhunga ine ra i tshimbila. Huno idzo bada dza
Palestine, mukwita muṱuku, vhunga mizwil ya kholomo i tshi
tshimbila maḓakani hune mboho, na nngu, na bere, na donngi,
na gamela, dza tshimbila nṱha ha zwikwara.

39 Huno Paulo, nḓilani yawe ya u tsela Damaseka, ho no vha
luswiswi, ḽiṅwe ḓuvha, Tshedza tshihulu tsha penyela fhasi
nahone tsha mu rwa a wela fhasi. A hu na O tshi vhonaho nga
nnḓa ha Paulo. Ndi khou ṱoḓa ni tshi dzhiela nzhele izwo. Huno
hafha, hezwi a tho ngo zwi livhisa kha muthu, fhedzi ri khou ya
kha hovhu vhubvo. Uri ni ḓivhe uri uḽa Yesumuthihi…

40 Zwino, musi A kha ḽifhasi, O ri, “Ndi bva ha Mudzimu,
nahone Ndi humela ha Mudzimu.”

41 Zwino, musi A tshi ranga phanḓa vhana vha Isiraele, O vha
a Khavhu ya Mulilo. Huno musi A tshi itwa ṋama, zwenezwo
A humela murahu kha iḽa Khavhu ya Mulilo. Huno musi A tshi
ṱangana na Paulo nḓilani ya u ya Damaseka, O vha a yeneiḽa
Khavhu ya Mulilo, tshiḽa Tshedza, ni a vhona, Tshedza tshihulu.
Huno Paulo o ri, “Ndi Nnyi ane ndamu tovhola?”

42 A ri, “Ndi nṋe Yesu, Ane wa mu tovhola,” Tshedza. Oo, naa
Hawavhuḓi? [Tshivhidzo tshi ri, “Amen.”—Mudz.]

43 Huno U fhano, madekwana a ṋamusi, henefha na riṋe.
Ri na tshifanyiso Tshawe tsho dzhiiwa henefho, itsho Tshithu
tshithihi, ni a vhona, Khavhu ya Mulilo, Tshedza, kokotolo sa
zwe A vha a zwone, “A sa shanduki mulovha, ṋamusi, na lini
na lini.”

44 Zwino vhathu vhe vha vha vha nae a vho ngo vhona itsho
Tshedza, fhedzi Tsho vha tshi tshi tou vha tshithihi. Mvelelo dzi
bveledza zwithihi.
45 Zwino, zwi a konadzea uri—uri muṅwe a vhone Kristo kha
tshino tshifhaṱo huno ha sa vhe na muṅwe o no Mu vhona?
Ngangoho. Zwo itea henefho.
46 Zwo itea hafhu vhuṅwe vhusiku musi Petro a khothoni.
Huno itsho Tshedza tsha bvelela khothoni, nahone tsha kwama
Petro, huno tsha fhira mulindi wa ngomu, mulindi wa nga nnḓa,
tsha fhira khoro, khoro khulwane, na khoro ya ḓorobo. Petro a
ri, “Ndi nga vha ndo vha ndi tshi khou ḽora.” Fhedzi a lavhelesa
u mona, fhedzi Tshedza tsho vha tsho ṱuwa; Kristo, itsho tsha U
Ya Nga Hu Sa Fheli, Tshedza tsha lini na lini. Khoyo henefho.
Zwino, nḓilani ya u tsa…
47 Huno lavhelesani, tshiṅwe tshithu, arali ri tshi nga amba
nga izwi, zwo tou ḓa muhumbuloni wanga. Fhedzi vhanna vha
vhuṱali vhe vha tevhela Ṋaledzi, nḓila yoṱhe u bva ngei India,
Mabvaḓuvha, miṅwedzi, vha tshi fhira miedzi na masoga (zwa
fhira vhalavhelesi; huno vho vha vha tshi fara tshifhinga tsha
madekwana nga ṋaledzi) huno a hu namuḓivhi wa zwakale kana
muṅwe muthu we a vhuya a ambiwa uri o vhona iyo Ṋaledzi
fhedzi vhanna vha vhuṱali. Yo vha yo tou itelwa u vhoniwa
ngavho.
48 Ngauralo ni nga kona u vhona zwithu zwine muṅwe ha
koni u zwi vhona. Kha iṅwi, Ndi zwavhukuma. Khae, a vha
zwi pfesesi. Zwi tou u fana na u shandukiswa; ni nga ralo u
shandukiswa na ḓiphina nga phaṱhutshedzo dza Mudzimu, ni—
ni tshi khou tou ṅwa kha phaṱhutshedzo dza Mudzimu. Huno
muṅwe muthu, o dzulaho tsini haṋu, “A thi vhoni tshithu.” Ni
a vhona? Ni a vhona? Ndi zwenezwo. “A thi zwi pfesesi. A thi
vhoni uri hu khou ambiwa nga mini.” Zwo luga, u tou vha a sa
Zwi pfesesi. Ndi zwenezwo fhedzi. Hune, na vha hone.
49 Zwino dzhielani nzhele, Paulo nḓilani yawe ya u tsela fhasi.
Hunomusi hetshi tshenzhemo tshihulu tshi tshi tou itea khae…
Zwino, ho ngo fushea…Hezwo ndi zwone zwi itaho Paulo uri a
vhe wa vhuḓi.
50 Zwino, ngudo yashu madekwana a ṋamusi a i ngo
dzivhafhala. Ndi ngudo yo papamalaho, fhedzi, oo, ri ḓo dzhena
kha vhudzivha, hu si kale. Fhedzi heyi ndi ngudo yo papamalaho,
fhedzi i kha ḓi tou thoma. Huno zwine ya vha zwone, ndi tshithu
tshithihi, tshine tsha khou hulisa Yesu Kristo. Paulo, ri tshi khou
ralo u thoma.
51 Huno phanḓa ha musi a tshi nga ita hezwi, Paulo o vha
a mutshudeni wa Bivhili. Huno mutshudeni wa Bivhili a nga
si vhuye a ralo u awedza pfunzo yawe kha tshenzhemo. Hai,
muṋe wanga. Vha nga si vhuye vha awedza pfunzo dzavho kha

tshenzhemo. Ni nga vha na tshenzhemo tshifhio kana tshifhio.
Fhedzi zwi tea u vhaARALOMAAMBAMURENA.Ndi zwone.

52 Zwino, kha Thestamente ya Kale, vho vha vha na nḓila tharu
dzo fhambanaho dze vha vha vha tshi kona u ḓivha mulaedza
ngadzo. Ya u thoma, mulayo, uyo wo vha u tshi sokou vha
mulayo. Zwenezwo, vho vha vha na ene—enemuporofita; muḽori;
huno vha vha na Urim Thummim. Zwino izwo zwi nga vha zwo
dzivhafhalanyana.

53 Urim Thummim yo vha i philelo ye ya vha i tshi ambariwa
nga Aroni khanani yawe. Henefho ho vha hu na matombo a
fumi na mavhili: yasipa, matswuku, barikata, na maṅwe, u tsa
fhasi. Vho vha vha na matombo a fumimbili mahulu, e a vha
a kha philelo, zwi tshi sumbedza uri o vha a tshifhe muhulu
wa lushaka luṅwe na luṅwe, tshaka dza fumi na mbili dza
Isiraele. Heyi philelo yo vha i tshi ṋembelela kha phuphu ngomu
tshivhidzoni. Huno musi muporofita a tshi porofita, huno vho
vha vha tshi khou ṱoḓa u vha na vhuṱanzi uri ndi zwone, kana
hai, vhaporofita kana vhaḽori vho vha vha tshi ima phanḓa
ha heyi Urim Thummim, huno a amba muḽoro wawe kana
bono ḽawe, tshini na tshini tshe a vhona. Huno arali Tshedza
Tshikhethwa…Oo, ni a zwi vhona? Mudzimu u dzulela u dzula
kha sia ḽa zwa nṱha ha mupo. Ṱhanganyelano, izwo zwiedza, zwo
vha zwi zwo ḓoweleyaho u swika ḽino ipfi ḽi tshi phaḓalala. Huno
musi ipfi ḽi tshi swika kha haya matombo, arali zwo vha zwi si
zwa nṱha ha mupo, ho vha hu si na zwine zwa itea khayo. Fhedzi
arali zwo vha zwi zwa nṱha ha mupo, izwo Zwiedza zwoṱhe
zwi vhonadza mivhala ya musengavhadzimu. Amen. Zwenezwo,
izwo ho vha huMudzimu a tshi khou amba, “Uyo ndi muporofita
Wanga.” Kana, “Uyo muḽoro u bva kha Nṋe.” Vho vha vha tshi
haṱula zwi tshi tevhedza Urim Thummim.

54 Elelwani musi Saulo a tshi gunea? O ri o vha a sa koni u
ḽora. Huno muporofita, Samuele, o vha o fa, nahone ho vha hu
si na iṅwe nḓila. A ri, “Na Urim a i ambi na nṋe.” Tshithu na
tshithihi. Saulo o ima phanḓa ha Urim, huno maipfi awe o vha o
ḓifela. Ni a vhona?Mudzimu o sokou ralo umu landula. Huno iyo
Urim Thummim, iyo yo vha i mbonadzo ya vhutshifhe ha Aroni.
Murahu ha u ṱuwa ha Aroni, Mushe, yone—yone phuleithi yo vha
i tshi ṋembelela kha phuphu.

55 Zwino, vhutshifhe ha Aroni ho fhela musi Yesu a tshi fa.
Huno zwino, u fhandekanya mulayo kha tshilidzi, ri kha ḓi vha
na Urim Thummim. Huno Paulo o vha a tshi khou I shumisa. Ni
a vhona? Urim Thummim ṋamusi ndi Ḽi sa fi ḽa Mudzimu, ḽa U
YaNgaHu Sa Fheli, Ipfi ḽa lini na lini. Ni a vhona?

56 “Ngauri nnyi kana nnyi ane a ḓo ṱusa kha iyi Bivhili, kana u
engedza tshiṅwe tshithuKhayo.” A thi ṱoḓi tshiṅwe tshithu nnḓa
Hayo, fhedzi ndi khou ṱoḓa zwoṱhe zwine Ya vha nazwo. Itsho

ndi Tshivhidzo tshine ra khou tshi ṱoḓa. Huno zwithu zwoṱhe
zwi tea u ṱolwa nga heḽi Ipfi.
57 Ndi ngazwo ndo bva vhukati ha vhathu vha Pentekostaḽa,
ngauri, nda ndi tshi ri, “A thi pfesesi hune mapfura a ela u bva
zwanḓani zwaṋu, kana malofha kha tshifhaṱuwo tshaṋu, zwa
vha tshiga tsha uri ni na Muya Mukhethwa.” Izwo a zwi ho kha
Luṅwalo nahone ndi—ndi tou vha ndi sa koni u zwi konḓelela.
Zwi tea u bva kha Ipfi.
58 Huno zwino, Paulo, u tou funa Ipfi. Ngauralo, phanḓa ha
musi a tshi ṱanziela itshi tshenzhemo tshihulu tshe a vha natsho,
o tsela fhasi Egipita lwa miṅwaha miraru. Ndi a tenda yo vha
i miṅwaha miraru, miṅwaha miraru fhasi afho Egipita. Huno
ni a ḓivha zwine nda tenda uri o ita? Ndi a tenda uri o dzhia
Thestamente yaKale, huno a ṱola kha Thestamente yaKale, huno
a wanulusa uri izwo Ho vha hu Mesia wa vhukuma. O ralo u tea
u ṱola tshenzhemo tshawe nga Bivhili. Amen. Oo, nṋe-nṋe!
59 Mu lavheleseni musi a khothoni. Ni dzhiele nzhele, hu na
tshone—tshone tshipiḓa tsha vhutshilo ha Paulo tshe a vha a
khothoni henefho lwa tshifhinga tshilapfu. A ṅwala Bugu ya
Vhaefesa. A ṅwala hovhu Vhurifhi ha Vhahevheru. Ni a vhona?
O vha a na tshifhinga. Mudzimu o mu dzudza henefho khothoni,
huno a ṅwalela zwivhidzo Marifhi. Vhuṅwe kha tshivhidzo
tsha Efesa. A ṅwala vhuṅwe a vhu isa kha tshivhidzo tsha
Pentekostaḽa, o vha a na thaidzo nnzhi navho. Tshivhidzo tsha
Pentekostaḽa o vha na thaidzo nnzhi u fhira tshiṅwe-vho. U kha
ḓi vha nayo. Fhedzi o vha livhuwa. Tshithu tshi tshoṱhe tshe a
kona u vha funza…Musi vha tshi dzhena: muṅwe o vha a na
ndimi, muṅwe a na phisalema, muṅwe a na vhuḓipfi, muṅwe a
na zwipfi. Ho ngo kona u amba, u amba navho, “Tsireledzo ya U
Ya Nga Hu Sa Fheli.” Ho ngo kona u amba navho, “u tiwa.” Ho
ngo kona u amba navho, vho vha vha vhushie. Vhoṱhe vho vha
vha tshi tea u—vha tshi tea u pfa tshiṅwe tshithu, kana u vhona
tshiṅwe tshithu, kana u vha na zwipfi zwi takadzaho, na, kana
tshiṅwe tshithu umona navho, vhuṅwe vhuṱanzi-vho.
60 Fhedzi ndi a tenda, musi a tshi amba na Vhaefesa, o vha a
tshi kona u amba nga, “Mudzimu o ri ta uri ri vhe vharwa na
vhananyana, nahone a ri adoputha sa vhana kha Yesu Kristo u
bva tshe shango ḽa sikiwa.” Lavhelesani kha izwo. Nṋe-nṋe!
61 Mu lavheleseni a tshi ḓa kha Bugu ya Vharoma, na dziṅwe.
Vho vha vho no aluwa. Oo, vho amba nga dzindimi, zwo ralo,
nahone vho vha vha na zwiṅwe zwiga zwa Muya Mukhethwa
vhukati havho. Fhedzi a vho ngo vhumba dzipfunzo, na vhuḓipfi,
na u sengenedza, na zwipfi zwi takadzaho.
62 Paulo o ri, “No—no—no ḓivhudza nga izwo. Ngeno no vha no
tea u vha ni khou funza, ni kha ḓi vha vhushie nahone ni tea
u mama.”

63 Zwino, ndi zwenezwo zwe nda dzulela u sumbedza tshino
tshivhidzo uri tshi vhe zwone, hu si tshigwada tsha vhushie. Kha
ri vhe vhaaluwa. Imani nḓilani. Oo, nṋe-nṋe! Khezwo-ha.
64 Ngauralo, Paulo a tsela fhasi henefho, tsha u thoma, u vhona
arali tshenzhemo tshawe tshi tshi tshimbilelana na Bivhili ya
Mudzimu.
65 Oo, naa zwi nga si vhe zwavhuḓi, ṋamusi, arali vhathu vho
ita izwo hafhu, arali ra ita uri tshenzhemo tshashu tshi livhane
na Bivhili ya Mudzimu? Arali zwi sa ralo, zwenezwo tshenzhemo
tshashu tsho khakheya; a tshi taidzi na Urim Thummim. Arali
zwi tshi taidza ngomu Hafho, amen, ndi a zwi ḓivha uri no Zwi
pfa. Fhedzi arali zwi sa ralo, vhaṅwe…A thi na ndavha uri zwi
vhonala zwi zwa vhuḓi hani, uri zwi vhonala zwi zwavhukuma
sa zwine zwa vha zwone hani; arali hezwo zwiedza zwi sa taidzi
kha Urim Thummim, zwo vha zwo khakheya.
66 Huno hu si na ndavha uri no no vha na tshenzhemo
zwingafhani, uri zwi vhonala zwi zwavhukuma hani, uri zwi
khagala hani, uri zwo funzea u swika gai, ndi tshishumiswa
tshihulu hani u kunda mimuya; arali zwi sa taidza na Ipfi, zwo
khakheya. Ndi zwone. Zwi tea u tshimbilelana na Ipfi.
67 Zwino, ndi a tenda kha…hu na vhukati ha nḓila.
Nḓila, zwino, zwifhinga zwinzhi…Ndo vha ndi tshi anzela
u ya kha tshivhidzo tsha Nazarene. Murena vha fhaṱutshedze
havho vhathu vha funeaho. Vha maitele a kale, vha tou
vha Vhamethodisi vho itwaho vhakhethwa; tshivhidzo tsha
Mudzimu, Nazarene, Vhatsinda Vhakhethwa, na vhunzhi ha
izwo zwivhidzo zwikheethwa zwa kale. Huno vha vha a tshi
anzela u imba luimbo:

Ndi khou tshimbila kha gondo nga ḽa vhuḓi ḽa
kale,

Ndi tshi amba hoṱhe hune nda ya,
Ndi nga ṋamba nda vha Mukriste wa
tshifhinga tsha kale, Murena,

U fhira zwiṅwe zwoṱhe zwine nda ḓivha.
68 Zwo naka. Ndi zwavhuḓi. Huno-ha vho vha vha tshi anzela
u amba nga gondo ḽa vhukhethwa. Zwino, arali na vhala izwo,
vho zwi wana kha Yesaya, ndima ya vhu 35. Zwino, arali na nga
dzhiela nzhele, o ri, “Hu ḓo vha na gondo, na nḓila.”
69 Zwino, na ndi ḽiṱanganyi. Ni a vhona? Gondo, ḽo vha ḽi si
gondo ḽikhethwa. “Hu ḓo vha na gondo, na nḓila, nahone i ḓo
vhidzwa, ‘Nḓila ya vhukhethwa,’” hu si gondo ḽa vhukhethwa.
“Nḓila ya vhukhethwa!” Huno nḓila ya bada ndi vhukati ha
bada. Yo fhaṱwa sa hezwi uri maḓi a kumbe tshika, thungo
dzoṱhe, i tshi ita uri bada i dzule yo kuna. A ni ralo, ni na
tshika musi no ima badani yaṋu, tshifhinga tshoṱhe, arali i so
ngo fhaṱiwa nga nḓila yone. “Nḓila” vhukati ha bada.

70 Zwino, kha thungo heyi, musi vhathu vha tshi shandukiswa,
mihumbulo yavho i a dzudzanywa kha Kristo. Huno arali vha
tshi tou vha matshudeninyana, huno vha si farelele kha thabelo,
vha ḓo rothola nga maanḓa, huno vha oma, na u vha nga iṅwe
nḓila, na u vha vho fhambanaho. Huno-ha arali vha tshi tou
vha na mazhuluzhulunyana, arali na sa lavhelesa, vha ḓo vha
vho fhambanaho na u vha nga iṅwe nḓila, kha thungo heyi, ni a
vhona, vha dzhena nga vhuḓipfi na zwiṅwe zwoṱhe.
71 Zwino, fhedzi, Tshivhidzo tshavhukuma tshi na Mafhungo
maḓifha o teaho, henefho vhukati ha bada. A tshi rotholi na u
vha nga iṅwe nḓila, nahone a tshi na vhusweleli. Ndi a vhuḓi,
a kale, Mafhungo maḓifha a dudelaho, lufuno lu re mbiluni lwa
Mudzimu, tshi tshi tsa na vhukati ha bada, tshi tshi vhidzelela u
bva matungo oṱhe. Ndi zwone. Zwino hezwo ndi zwine…Huno
ni khou ya u wana hani itsho Tshivhidzo? U bva kha Ipfi, yone
Urim Thummim.
72 Zwino, Paulo o vha a tshi khou ṱoḓa u swikisa hetshi
tshivhidzo vhukati ha bada, ngauralo a ya a guda lwa miṅwaha
miraru kha Maṅwalo e a vha a tshi a ḓivha. Ngauralo, Paulo o
ṅwala tshipiḓa tshihulu tsha heyi Thestamente Ntswa. Mudzimu
o mu tendela a tshi ita izwo ngauri hu khou ḓa tshikhathi tsha
Vhannḓa. Mateo, Marko, Luka, na Yohane, Mafhungo maḓifha
maṋa, vho vha vha Vhayuda. Fhedzi Paulo o ṅwala marifhi
manzhi.
73 Zwino dzhielani nzhele, zwino, ri khou ya u thoma u wana
hovhu vhubvo zwino, hune a vha hone, a tshi khou I ṅwala, ngei
khothoni. Huno o vha na tshenzhemo hezwi zwoṱhe. Fhedzi, tsha
u thoma, hetshi tshenzhemo tsho ranga u ṱolwa, nahone hovhu
ndi vhurifhi ha ndeme khazwo. Hovhu ndi vhurifhi ha ndeme.
Vharoma na Vhaefesa, namaṅwe, a na vhuimo hao, fhedzi hovhu
ndi vhurifhi ha ndeme.
74 Zwino, ndima yoṱhe ya u thoma, ndi, u takula Yesu, na u
Mu fhandekanya samuporofita. Ndi yone thero khulwane zwino.
Ndi ḓo lingedza u dzhena khazwo nga u ṱavhanya u ya nga
hune nda kona zwino, uri ri si dzule tshifhinga tshilapfu. Thero
yoṱhe, ndi, u fhandekanya yone ntswa ndi-…ntswa…Ndima
ya 1, ndi, u fhandekanya Yesu na muporofita, kana mulayo u
fhio kana ufhio, kana zwiṅwe zwoṱhe, na u sumbedza uri Yesu
ndi Nnyi. Zwino lavhelesani, “Mudzimu.” Ri a thoma, ipfi ḽa u
thoma, “Mudzimu.”

Mudzimu, tsha kale-…ane tsha kale na kale…

Tshakale zwi amba u ri “murahu-rahu,” tshifhinga tsha
murahu.

…tsha kale na kale na nga zwikhathi zwo
fhambanaho o amba na vhokhotsi nga vhaporofita,

75 Zwino, ni a vhona, “Mudzimu, tsha kale na kale, murahu-
rahu, O amba na vhokhotsi nga vhaporofita.” O vha a tshi ṋeya
MulaedzaWawe nga u ralo, ngamuporofitaWawe.
76 Mudzimu o vha a tshi rumela muporofita Wawe sa Eḽiya,
Yeremia, Yesaya. Huno arali na nga dzhiela nzhele, na ḽiṅwe
ḓuvha zwaḽo kha ḓivhazwakale ya shango, he tshivhidzo tsha
vhuya tsha bveledza muporofita. Zwi ṱoleni kha Thestamente ya
Kale, Thestamente Ntswa, kana kha ḽino ḓuvha, ḓuvhani ḽa u
fhedza. Ntsumbedzeni muṅwe muporofita we a vhuya a vuswa
kha tshivhidzo kha ḓuvha ḽa u fhedza. Ntsumbedzeni muṅwe we
a vhuya a takuwa, u bva henefho. Huno ni ntsumbedze tshiṅwe
tshifhinga tshe muporofita, mulanda wa vhukuma waMudzimu,
anemaitele a vhuhuweleli ha shango a si mu haṱule.
77 Elekanyani ngazwo. Yeremia, Yesaya, u tsela fhasi hoṱhe kha
Thestamente ya Kale, vho zwi haṱula. Yesu o ri, “No khavhisa
mavhiḓa a vhaporofita na a ita matshena, huno no vha dzhenisa
henefho.” Ndi zwone.
78 Tshivhidzo tshi isa phanḓa na hezwo. Lavhelesani kha
Patrick Mukhethwa. Vhoinwi vhathu vha Katoḽika ni a mu
vhidza. Ha tsha vha Mukatoḽika vhunga na nṋe ndo ralo. Ndi
zwone. Fhedzi ni ri ndi wa vheiwe.
79 Lavhelesani kha Francis Mukhethwa wa ngei Assisi. Na ri
ndiwa vheiwe.Ha tsha vhaMukatoḽika u fana na nṋe ndo ralo.
80 Lavhelesani kha Joan wa Arc. No mu fhisa a vha miḽora,
sa muloi, ngauri o vhona mabono na u vha wa tshimuya. Na
mu fhisa a vha miḽora. Huno uyo musadzi a tshi khou lilela
khathutshelo, huno vha mu fhisa a vha miḽora. Ho no fhela
miṅwaha ya maḓana, vha wanulusa uri o vha a muporofita. O
vha a mulanda waMudzimu. Oo, zwo tou ralo, no ita tshigwevho
tshihulu: no ngwa mivhili ya vhotshifhe huno na vha posa
mulamboni.
81 “No ralo u khavhisa mavhiḓa a vhaporofita, huno na vha
dzhenisa henefho.” Ndi zwone. Maitele a vhuhuweleli ha athu
u vhuya a bveledza muthu wa Mudzimu; a zwi athu u vhuya zwa
ralo, na ṋamusi a zwi a thu u ralo, nahone a zwi nga vhuyi zwa
ralo. Vhurereli ha dzangano a vhu athu u vhuya ha vha ndivho
ya Mudzimu.
82 Tshivhidzo tsha kale tshe tsha vhumba dzangano shangoni
ndi tshivhidzo tsha Katoḽika; Luther, ndi wa vhuvhili; ha
tevhela Zwingli; murahu ha Zwingli, ha ḓa Calvin; Calvin,
ha ḓa, Anglican, Anglo-Saxons a vhusa, zwenezwo ha bvelela
tshivhidzo tsha Anglican; ha ḓa Khosi Henry wa Vhumalo,
musi a tshi gwalaba, na zwiṅwe zwinzhi; na u tsela fhasi
kha Methodisi ya Wesley, na Nazareta, Vhatsinda Vhakhethwa;
na u tsela fhasi kha tsha u fhedza, ndi Pentekostaḽa, zwoṱhe
zwa vhumba dzangano. Huno Bivhili i funza zwi khagala
uri tshivhidzo tsha Katoḽika ndi—ndi musadzi wa phombwe,

huno zwivhidzo zwa Phurositente na madzangano azwo ndi
vhananyana, Nzumbululo 17. Ndi zwone kokotolo. Ngauralo vha
tou vha…
83 Hu si vhathu, zwino. Hu na vha vhuḓi kha zwivhidzo
zwoṱhe; vhakhethwa, vhathu vho tshidzwaho. Fhedzi Mudzimu
ha vhidzi vhathu Vhawe nga dzangano. U vhidza muthu a eṱhe.
Mudzimu u shuma na muthu nga muthihi, kana ni Mumethodisi,
Mubaphuthisi, Muphurositente, na Mukatoḽika, kana zwine na
vha zwone. Mudzimu, musi shango ḽi sa athu u sikiwa, o ni ḓivha,
a ni tela Vhutshilo ha U Ya Nga Hu Sa Fheli, kana ni nga vha no
telwa u xela ha U YaNgaHu Sa Fheli. Hu si…
84 O vha a sa funi uri ni lovhe, ni ḓo lovha. Fhedzi, Ene
nga u sa vha na magumo, O tea u ḓivha magumo a tshe
mathomoni, kana Ha Mudzimu. Ngauralo Yesu ho ngo ḓa kha
ḽifhasi u ri, “Zwo luga, Ndi ḓo vhona arali muṅwe muthu a
tshi ḓo khathutshela…Arali nda ḓiita huno nda fa, nga nḓila i
konḓaho, vha ḓo elekanya, ‘Zwo luga, Ndi…’ Zwi ḓo ralo—zwi
ḓo ralo u fhembeledza mbilu dzavho, huno vha ḓo…”Mudzimu
ha tshimbidzi bindu Ḽawe nga u ralo.
85 Yesu o vha o ḓela ndivho nthihi fhedzi, heyo ndi, u tshidza
havho vhe Mudzimu, musi shango ḽi sa athu u sikiwa, a ḓivha uri
vha ḓo tshidziwa. O ralo. Ndi zwone. Ngauralo ni… “A si uyo
ane a funa, kana uyo ane a gidima; ndi Mudzimu a sumbedzaho
khathutshelo.” Paulo o ralo. Muthumuthihi hafha.
86 O ri, “Ndi ngazwo Mudzimu a tshi kona u ri, musi Esau
kana Yakobo vha sa athu u bebiwa, O ri, ‘Ndo funa muthihi
huno nda vhenga muṅwe.’” Phanḓa ha musi muṅwe wa havha
vhatukana vha tshi bebiwa, Mudzimu o zwi ḓivha uri Esau o
vha a sa fulufhedzei, nahone A zwi ḓivha uri Yakobo o vha a…
o funa pfanelo dzawe dza mabebo. Ngauralo O zwi ḓivha, musi
shango ḽi sa athu u sikiwa, malugana na izwo. Zwino, ri khou ya
u wanulusa nga miniti uri ndi Nnyi uyo o zwi ḓivhaho. Ndim iyi
i nazwo.

Mudzimu,…u bva tshakale na nga zwifhinga
zwo fhambanaho o amba…na vhone vhokhotsi nga
vhaporofita,

Vhufheloni ha ano maḓuvha o amba na riṋe nga
Murwa wawe,…

O ita mini? “O amba na riṋe vhufheloni ha ano maḓuvha nga
Murwa Wawe.”
87 Zwino, ni ḓo zwi elekanyisa hani-ha, izwo, muporofita u
ḓo vha mini? Ri ḓo vha na muporofita-ha wa ḽino ḓuvha?
Kokotolo. Naa u ḓo amba na riṋe? Zwo tou ralo. Fhedzi uyo
ane…Vhaporofita vha maḓuvha a kale vho vha vha Muya wa
Yesu Kristo.

88 Zwino, kha ri dzudzanye izwo, ngauri a thi elekanya uri zwi
khou dzhena nga nḓila yone. Zwino, hezwi zwi tou nga Tshikolo
tsha Swondaha, ngauralo ri khou ṱoḓa u ita uri hezwi zwi pfale.
Ni a vhona?
89 Dzhielani nzhele. Kha ri dzhie Muya wa Mudzimu we wa
vha u kha Mushe, kokotolo u…ndi murunzi wa Yesu Kristo.
Vhuvha hoṱhe ha Thestamente ya Kale zwo vha zwi murunzi wa
tshifhambano.Mushe, o bebwa a ṅwana o fhelelaho, a dzumbiwa
kha mukungwa, a ṱuwiselwa kule na vhabebi vhawe, na zwiṅwe,
huno o vha a…O vha a khosi, kana ene—ene murangaphanḓa,
muṋetshedzi wa mulayo, murabeleli, tshifhe. Zwoṱhe zwe a vha
a zwone o vha a murunzi wa Kristo.
90 Lavhelesani kha Yosefa, o fuṅwa nga khotsi awe, a vhengwa
nga vhakomana vhawe, nahone a rengiswa nga maseṱha a
furaru. A poswa mulongani, a vhonala sa o faho; a bviswa.
Kha mutovholo wawe, phondi ya tshidzwa, nahone muvhulayi a
laṱwa; mbava mbili kha tshifhambano. Huno-ha musi a tshi bva,
o takuswa mulongani, huno a rumelwa kha tshanḓa tshauḽa tsha
Farao, ramakwevho muhulu…lwone—lwone—lwone lushaka
lwe lwa kunda shango ḽoṱhe. Huno ho vha hu si na muthu we
a vha a tshi nga ḓa kha Farao nnḓani ha musi vho fhira kha
Yosefa; Yesu o dzula kha tshanḓa tshauḽa tsha Mudzimu, nahone
a hu na muthu ane a nga ḓa ha Mudzimu nnḓani ha musi o
fhira kha Kristo. Huno musi Yosefa o ṱutshela khuluṋoni huno
a thoma u tshimbila, vhanna vha fhira phanḓa hawe, vha tshi
huwelela na u lidza dziphalaphala, u lidza phalaphala, vha tshi
ri, “Gwadamani! Yosefa u khou ḓa.”
91 Huno musi Yesu a tshi vhuya, phalaphala i ḓo lila, nahone
magona oṱhe a ḓo gwadama, huno ndimi dzoṱhe dzi ḓo bula. Ee,
muṋe wanga. Khoyo O vha a henefho.
92 Huno musi Yosefa a tshi fa, o sia tshihumbudzi kha avho vhe
vha vha vho lindela ndamulelo.
93 Ndo vheya tshanḓa tshanga kha bogisi ḽa kale, hafha a si
kale, ḽo vha ḽo itiwa nga mutobvu. Huno muvhili wawe wo vha
u tshi khou tea u dzula…marambo awe…A ri, “Ni so ngo
ntswiṱa fhano, ngauri ḽiṅwe ḓuvha, Mudzimu u khou ya u ni
dalela.” O vha a muporofita. “Mudzimu u khou ya u ni dalela.”
Huno a ri, “Musi ni tshi ya kha shango ḽa pfulufhedziso, ni dzhie
marambo anga.”
94 Muhevheru muṅwe na muṅwe wa kale, a na u raha-raha na
malofha, o vha a tshi ralo u lavhelesa kha iḽo bogisi nahone a ri,
“Ḽiṅwe ḓuvha, ri khou ya u bva.”
95 Yesu o sia tshihumbudzi, tombo ḽi si na tshithu. Ḽiṅwe ḓuvha
ri tshi ya tshaloni, na vhafuṅwa vhashu, huno ra pfa gwada
ḽiṱuku ḽa kale, musi ḽi tshi ri, “Miḽora murahu kha miḽora, na
buse murahu buseni, na ḽifhasi kha ḽifhasi.” Fhedzi, murathu, ri
nga kona u lavhelesa seli ha lwanzhe, kha tombo ḽi si na tshithu.

Ḽiṅwe ḓuvha, ri khou ya u bva hafha. Ri khou ya Hayani. U khou
vhuya. Zwoṱhe zwo vha zwo fanyiswa.
96 Lavhelesani kha Davita, o landulwa nga vhathu vhawe,
a bviswa kha khuluṋoni nga vhathu vhawe. Sa khosi ya
Yerusaḽema, a pandelwa Yerusaḽema nga vhathu vhawe. Huno
musi a tshi gonya nṱha kha Thavha ya Olive, a lavhelesa murahu
nahone a lila. O vha o landuliwa.
97 Ho no fhela miṅwaha ya maḓana a malo u bva itsho
tshifhinga, Murwa wa Davita, Khosi ya Yerusaḽema, a dzula kha
tshikwara huno a lila, ngauri O vha o landulwa.
98 Uyo wo vha u Muya wa Kristo kha Davita. Zwoṱhe zwo
vha zwi murunzi wa tshifhambano. Avho vhaporofita murahu
afho vho amba Dzinani Ḽawe. Vho tshila Dzinani Ḽawe. Vho ita
zwoṱhe Dzinani Ḽawe. Zwo tou ralo. “Mudzimu u bva tshakale
na kale na nga zwikhathi zwo fhambanaho o amba na vhokhotsi
nga vhaporofita, fhedzi kha ḽino ḓuvha ḽa u fhedza nga Murwa
Wawe.”
99 Ngauralo vhaporofita na vhanna vha tshimuya, ḽino ḓuvha,
vha tou vha tshivhoni tsha Kristo. Henefho, vho ima ngamulayo,
vha lavhelesa. Hafha vho ima, vho lavhelesa murahu kha iṅwe
nḓila, nga tshilidzi.
100 Izwo kha Vhahevheru 11, ndima ya u fhedza, ndo dzulela u
ḓivhudzisa izwo. Kha ndima ya u fhedza, tshipiḓa tsha u fhedza
tsha ndima ya vhu 11 ya Vhahevheru, musi a tshi amba nga
Abrahamu. Ndima khulu ya lutendo, huno magumoni, o ri, “Vho
ṱinga-ṱinga kha mikumba ya nngu na mikumba ya dzimbudzi,
nahone vha itwa zwishai, na u tumukanywa. Vho ṱinga-ṱinga,
hu si na hune vha nga ya, vho vhengwa, na u nyadzwa, na u
tovholwa. Vhane, ḽino shango a ḽo ngo fanelwa nga vhathu vho
raloho.”
101 Zwenezwo Paulo a ima nahone a ri, “Fhedzi vha si na
riṋe a vho ngo khunyelela.” Ngauri vho tou lavhelesa kha
tshifhambano fhedzi, huno ri lavhelesa nga tshifhambano. Ri na
Muya wa Kristo murahu ha musi U tshi vha ṋama na u dzula
vhukati hashu. Ri ḓa fhano nga Muya Mukhethwa, zwine zwa
vha muhumbulo wa khwiṋe.
102 Huno tshiṅwe tshifhinga ndi a ḓivhudzisa zwine Vhukriste
ha lavhelela ṋamusi. Mureri a tshi ya ḓoroboni u tea u vha na…
kana tshiṅwe tshivhidzo tshiswa kana iṅwe ndango ntswa, a
ḓivhidza muporofita, a gonya afho nṱha, a ri, “Zwo luga, arali
vha mpha tshelede yo ya ho nga u rali. Arali nda nga vha na
moḓoro wa khwiṋe. Arali vha nga…Arali muholo wanga wa
engedzwamiṅwedzi ya rathi miṅwe namiṅwe.”
103 Ri tea u vha na zwa khwiṋe. Ri tea u vha na miṱa ya khwiṋe.
Ri tea u vha na zwiambaro zwa khwiṋe. Ri ḓo ita mini musi
ri tshi ima vhuhoneni ha avho vhanna vho ṱinga-ṱingaho, kha
mikumba ya mbudzi na mikumba ya nngu, hu si na fhethu hune

vha nga vheya ṱhoho dzavho, vha tshi ṱinga-ṱinga sogani? Huno
muṅwe muthu a nga tou swaswa nga riṋe huno ro lugela u
litsha tshivhidzo na u sa humela hafhu. Zwine Vhukriste ha ṱoḓa
ṋamusi. Ri tea u ḓishona.

O Mudzimu, ri khathutshele.
104 Nga ḽiya ḓuvha, O amba nga vhaporofita, fhedzi kha ḽino
ḓuvha nga MurwaWawe. Iḽo ḽo vha ḽi ipfi ḽa muporofita, afho. Iḽi
ndi Ipfi ḽaMurwa, ṋamusi. Oo, kha hu rendweDzina ḽaMurena!
105 Ngamaṅwemaipfi, arali ni tshi khou lavhelesa khamurunzi,
zwa negethivi, ni nga ita phoswo. Fhedzi Hezwi ndi u anda,
tshifanyiso tshi khagala. Izwo zwo vha nga muporofita; hezwi
ndi nga Murwa Wawe. Izwo zwo nga nga negethivi; izwi ndi
nga phosethivi. Amen. Ni a zwi vhona? A hu na tshikhala tsha
u kundelwa. Ndi zwithu zwi re phosethivi, kha ḽino ḓuvha nga
MurwaWawe. Oo, ndi zwavhuḓi hani!

…ane khae o vheya vhuḽaifa…(oo, nṋe-nṋe)…
vhuḽaifa ha zwithu zwoṱhe,…

106 Ho vha hu mini? Ho vha hu ndangano. Oo, thetshelesani.
O vhetshelwa, Kristo o ralo, vhuḽaifa ha zwithu zwoṱhe. Oo,
izwo diabolo u a zwi ḓivha, u bva tsimuni ya Edeni, ni a vhona,
musi diabolo a tshi pfa iḽo Ipfi ḽiya ḓuvha, kha khaṱhulo ya
avho vhathu. A ri, “Ngauri u bva buseni; u ḓo humela buseni;
nahone Mbeu ya musadzi i ḓo kanda ṱhoho ya ṋowa.” Mbeu yo
fulufhedziswaho.
107 Sathane o dzula a tshi lavhelesana na iyo Mbeu. Musi Avhele
a tshi bebiwa, o ri, “Khezwo-ha, ndi heyombeu.”Huno a vhulaya
Avhele. Murwa wawe, Kaini, a vhulaya Avhele. Huno musi
Avhele a tshi tou fa, a ri, “Ndo wana mbeu.” A i vhulaha. A ri,
“Ndo i wana.” Fhedzi, lufu lwa Avhele, mabebo a Sethe o vha a
mvuwo hafhu. Lavhelesani uri vho tevhelelana hani.
108 Lutsinga lwa Sethe, lwo tsela fhasi, sa wa u ḓinyadza, muthu
muvhuya; u tsela fhasi kha Inoko; u tsela fhasi kha Noaxe, u
swikamagumoni a u tshinyadzwa ngamuḓalo.
109 Lavhelesani lutsinga lwa Kaini, vho vha vhathu vha vhuṱali,
vho funzeaho, vha saintsi. Naa Bivhili a i ri…Naa Yesu ho ngo
ri, u ri, “Vhana vha ḽino shango vho ṱalifha u fhira Vhana vha
Muvhuso”? Lavhelesani nga sia ḽa Kaini na ṋamusi: vhaṱali, u
funzea, vhatima-timi, vha vhurereli nga maanḓa; ni a vhona,
vha vhurereli ngamaanḓa, fhedzi vhorasaintsi, vhafhaṱi, vhanna
vhahulu.
110 Dzhiani vhanna vhahulu. Lavhelesani kha Thomas Edison,
vhanna vhanzhi vhahulu. Lavhelesani kha Einstein, maluvhi a
shango, vha vhidzwa u ralo, ṋamusi, maluvhi a shango. Fhedzi
a ri lingedzi u shumisa maluvhi. Ri tendela Muhumbulo we wa
vha u kha Kristo wa vha kha riṋe, huno lavhelesani kha ḽino Ipfi,
huno ni vhidza izwo nga u ralo.

111 Madokotela a mishungo, naho ri tshi vhahulisa nga zwoṱhe
zwine ra vha nazwo, fhedzi vhunzhi ha avho ndi vhatimatimi,
a vha tendi. Lavhelesani kha vhuṱali na vhathu vha vhukoni
ṋamusi. Vha hone kha sia ḽiya nga afho, sia ḽa Kaini.
112 Fhedzi lavhelesani kha vha u ḓinyadza na vhulenda. Kheyo
mbvuwo yaṋu hafhu. Oo, kha hu rendwe Dzina ḽa Murena.
Khezwo-ha. Dzhielani nzhele.

…omu itamuḽaifa wa zwithu zwoṱhe, a dovha a sika
mashango ngae;
Ndi nnyi o sikaho mashango? Kristo. “Kristo o sika

mashango?” Ee, muṋewanga. Kha ri ise phanḓanyana.
Ane a vha lupenyo lwa vhugala hawe, na tshifanyiso

tshi vhonalaho tsha vhuhone hawe,…
Lupenyo lwa vhugala ha Nnyi? Vhugala ha Mudzimu.

Tshifanyiso tshi vhonalaho tsha Vhuhone haNnyi? HaMudzimu.
Oo, izwi ndi a zwi funa!

…kana tshifanyiso tshi vhonalaho tsha muthu wawe,
nahone o hwala zwithu zwoṱhe nga ipfi…
Khezwo-ha. Ipfi, ḽi hwalaho zwithu zwoṱhe. Yesu o ri, kha

Mateo 24, “Maṱaḓulu na ḽifhasi zwi ḓo lovha, fhedzi Ipfi Ḽanga
a ḽi nga lovhi.” O hwala zwithu zwoṱhe.
113 Saintsi i lingedza u Zwi tsitsela fhasi, nahone ya ri, “Ndi
Bugu ya kale. Yo ṱalutshedzwa.”
114 Na tshivhidzo tsha Katoḽika ya Roma, Bishopho Sheen o ri,
“Izwo zwo ṱalutshedzwa luṋa kana luṱanu u ya nga u fhambana,
nahone a hu na zwinzhi Khazwo. Ni nga si tshile Ngazwo arali
ni tshi tea u ralo.” Fhedzi O hwala zwithu zwoṱhe nga Ipfi
Ḽawe. Amen. Ndi zwenezwo zwine nda elekanya Ngazwo. Ndi
tenda Bivhili.

…ipfi ḽa maanḓa awe, (hu na maanḓa kha Ipfi),musi
ene muṋe o ṱanzwa zwivhi zwashu,…(lavhelesani
hafha)…a dzula fhasi tshanḓani tshauḽa tsha
Vhuhulwane ha ṱaḓulu-ṱaḓulu;

115 Paulo u khou lingedza u ita mini? U khou lingedza u
sumbedza uri Mudzimu o vha na ndivho ya zwoṱhe kha Kristo,
nahone Kristo o vha a tshifanyiso tshi vhonalaho tsha Mudzimu.
Ndima yoṱhe i shumana na zwa uri O vha a nṱha ha Vharuṅwa
hani, nṱha hamaanḓa oṱhe. Vharuṅwa vhoMu losha. Paulo o vha
a tshi khou lingedza u Mu hulisa.
116 Zwino, ndo vha ndi khou ṱoḓa u lingedza…Arali nda sa
fhirisa hafha, iṅwe yoṱhe ndi malugana na u huliswa ha Kristo.
Zwe Paulo a amba hafha, vhunga kha ndima ya vhu 11, na
zwoṱhe malugana na u amba nga shango. O ri, “Ndi—ndi ufhio
Muruṅwa we A amba, ‘Iwe u Murwa Wanga, ḽino ḓuvha Ndo U
beba’?” Ni a vhona?



VHAHEVHERU, NDIMA YA U THOMA 19

117 “Vhufhelo ha shango, vha ḓo lovha. Shango ḽi ḓo lovha.
Fhedzi ḽone…Na zwithu zwoṱhe zwa ḽino shango zwi ḓo lovha.
U ḓo zwi peta vhunga tshifuko. Zwi ḓo vha zwa kale, nahone
zwa shandukiswa, huno zwa fhela. ‘Fhedzi Iwe u ḓo sala. Iwe u
dzula u hone u ya nga hu sa fheli. Iwe u Murwa Wanga. Nga ḽino
ḓuvha Ndo U beba, nahone a u nga lovhi, o dzula kha tshanḓa
tshauḽa tsha Vhuhulwane.’”

Tshanḓa tshauḽa zwi amba mini? Hu si, Mudzimu u na
tshanḓa tshauḽa tshine muṅwe muthu o dzula khatsho. Tshanḓa
tshauḽa zwi amba “maanḓa na ndaulo,” u na ndaulo ya zwithu
zwoṱhe zwi re Ṱaḓulu na kha ḽifhasi. Nahone Maṱaḓulu oṱhe na
ḽifhasi zwo sikwa nga Ene.
118 Zwino, Uyu muhulu ndi Nnyi, uyu Muthu muhulu, Kristo?
Hafha, Mudzimu ndi Khotsi, Murwa, na Muya Mukhethwa, a
zwi ngo ralo…Ndi vhuraru, fhedzi a Si vhuraru ha vhathu. Ndi
vhuraru ha ofisi, dza Mudzimumuthihi.
119 O vha a Khotsi a tshi khou rangaphanḓa vhana vha Isiraele.
Iyo yo vha i ofisi Yawe, YehovaKhotsimuhulu. HunoOdzula kha
ḽifhasi, a vhidzwa Murwa. Huno zwino U dzula kha Tshivhidzo
Tshawe, a tshi vhidzwa Muya Mukhethwa. A Vhomudzimu
vhararu; Mudzimu muthihi kha ofisi tharu: Khotsi, Murwa, na
Muya Mukhethwa.

Vhathu vha lingedza u Mu ita Midzimu miraru yo
fhambanaho, Mudzimu Khotsi. Ndi ngazwo, Vhayuda, ni nga si
vhuye na ralo, ni nga si ḓise hezwi kha Muyuda, hai, izwo afho.
A nga si ralo. U na mulayo, uri, “Ndi MudzimuMuthihi.” Hu tou
vha na Mudzimu muthihi.
120 Ngei Afurika vha lovhedza nga nḓila tharu dzo fhambanaho:
vha lovhedza luthihi u itela Khotsi, na luthihi u itela Murwa,
na luthihi u itela Muya Mukhethwa. Vharumiwa vha Lutendo
lwa Vhuapostola, vha lovhedza luraru, tshifhaṱuwo tsho livha
phanḓa, u itela lufu Lwawe. Zwine vha vhidza Mafhungo
maḓifha o Fhelelaho ngei Phendelashango ya Vhukovhela, kana
Phendelashango ya Vhubvaḓuvha, vha lovhedza luraru nga tsha
murahu, vha ri O…u itela u swiṱwa Hawe.

Huno o ri, “Musi A tshi fa, Owa nga tsha phanḓa.”
121 Muṅwe a ri, “Imani. Ni tea u swiṱa muthu nga muṱana
wawe.” Kuitele kwa kale, musi, vhoṱhe vho khakha; vhoṱhe vho
khakha, u ya nga Luṅwalo.

Ino ndi Urim Thummim. I ya zwi dzudzanya.
122 Zwino, hafha, kha ri wane izwo nahone ri vhone uri zwi—
zwi vhonala sa mini, madekwana a ṋamusi. Khezwi afha, arali
ni tshi khou ṱoḓa u zwi vhona. Kha miṅwaha yoṱhe ya fumbili-
ṱhanu ndo vha mushumeli, izwo ndo zwi guda. Huno ndo
dzulela u ḓivhudzisa nga mpho tshivhidzoni. Idzo mpho ndi
mini? Tshiporofito, u amba nga ndimi, u ṱalutshedza dzindimi,

nzumbululo Khethwa, na zwiṅwe zwinzhi, izwo zwoṱhe zwi ḓa
nga Kristo.
123 Zwino lavhelesani. Kristo ndi Ṱhoho ya zwithu zwoṱhe.
Huno Ndi Ṱhoho ya Tshivhidzo. Huno no no vhuya na vhona
daimane khulwane? Daimane khulu ndapfu yo tumulwaho
nga nḓila yone, i na zwipiḓa zwiṱuku zwo bvaho khayo, zwo
tumulwaho khayo. Izwo zwi ita uri daimane i vhe yone. Zwipiḓa
ndi zwa mini? Daimane ya vhukuma, nga nḓila ine ya bva ngayo,
yo kwashiwa; daimane ya vhukuma,musi i tshi wanala.

Ndo vha ndi ngei Kimberley. Vhoinwi, vhunzhi ha vhoinwi,
no zwi pfaho uri ni nga doba daimane tshiṱaraṱani, ndi zwone.
Billy na nṋe, na Vho. Bosworth. Phuresidente wa migodi ya
daimane dza Kimberley, vho dzhia…Vho vha vha muthusi
wanga kha muṱangano afho. Huno vha ri dzhia. Huno u tou bva
kha…Vho dzi gwa, oo, u yela kha maga a maḓana a fumisumbe
fhasi ha ḽifhasi. Vho bva, na tombo ḽa muvhala wa lutombo,
ḽihulu ḽamuvhalawa lutombo, u tou fana namatombo amuvhala
wa lutombo ane na a wana u mona na fhano. Huno avho
vhadzulapo, vha vha vheya kha maga a maḓana a fumisumbe
ngomu mavuni, uri vha a gwe, uri vha gonyise mutengo. Ni nga
ralo u ya mulamboni henefho, vho ita uri a lindiwe lwa maela
dza maḓana. Dzhiani mabakete mavhili a tshileme tsha fumi, a
ri, huno ni a hwala, o ḓala wone—wone muṱavha, huno arali na
swika hayani nawo, ni ḓo vha tshigwili, hu ḓo vha hu na daimane
nnzhi khawo. Fhedzi vha tea u shuma na u dzi gwa, uri mutengo
u engedzeye khavho.
124 Zwino, daimane, musi i tshi bvelela, i tou vha khulu, i
suvhelelaho, yo monaho, vhunga, tshipiḓa tsha ngilasi. Hu na
daimane ya muvhala wa lutombo, daimane ntswu, muroṅwe,
na daimane i vhonadzaho, daimane tshena. Fhedzi musi dzi
tshi bva…Zwenezwo musi i tshi itwa nahone ya thoma u
shumiswa, hu na tshipiḓa tshine heyo daimane ya tea u tshi
lozwa. Huno i tea u lozwa zwone—zwone zwipiḓa khayo. U
bvisa zwipiḓanyana, ngauri, musi i tshi ḓa kha tshedza, sa
izwo, i ita ṱhase. Tshipiḓa, tshine tsha ita ṱhase, ndi nga
nḓila ine ya tumulwa. I tumulwa, u tumulwa, huno-ha, musi
i tshi ralo, i bveledza ṱhase. Huno tshiṅwe tshi ḓo bveledza
tshedza tshidala, iṅwe ya bveledza tshedza tsha lutombo, huno
khaṅwe iṅwe, tshedza tsha muroṅgwe, na tshedza tshitswuku.
Zwiedza zwo fhambanaho zwi bva khayo, vhunga mivhala ya
musengavhadzimu. Vha zwi vhidza, “mulilo kha daimane.”
125 Zwino, tshiṅwe na tshiṅwe tsha hezwo zwiedza tshi fanyisa
mpho. Fhedzi ndi, fhedzi, Kristo ndi Daimane. HunoNdi EneWe
a ḓa, huno a rwiwa, a ṱhuphiwa, na u tumulwa, uri AḒivhonadze
sa Tshedza kha shango. Ndi ene DaimaneKhulwane.
126 Naa ni nga ralo u limuwa, phanḓa ha musi hu sa athu u vha
na ḽifhasi, phanḓa ha musi hu sa athu u vha na tshedza, phanḓa

hamusi hu sa athu u vha na ṋaledzi, phanḓa hamusi hu sa athu u
vha na tshithu? Hu na Tshisima Tshihulu tshi elaho, tsha Muya,
huno kha itsho Tshisima ha bvelela lufuno lwo kunaho, ngauri
ho vha hu si na tshithu tsha uri lu bve khatsho hu si nga lufuno.
Zwino, riṋe, zwine ra zwi vhidza lufuno, ṋamusi, ndi lufuno lwo
shandulwaho. Fhedzi musi ri tshi tou wana mvelo, kana zwiṱuku
zwa ulwo lufuno ngomu hashu, zwi shandukisa kuhumbulele
kwashu kwoṱhe.

127 Huno henefho ha bvelela kuṅwe kudambwana, u bva kha
hetshi Tshisima tshihulu, Daimane, huno kwa vhidzwa u pfi u
luga, u luga ho fhelelaho. Zwino, ndi ngazwo ri tshi tea u vha na
mulayo. Ndi ngazwo mulayo u tshi tea u vha na khaṱhulo. Arali
hu si na khaṱhulo i tevhelaho mulayo, mulayo a u thusi. Huno
musi khaṱhulo yo ṋetshedzwa nga mulayo, zwine zwa ḓisa lufu,
huno a hu na ane a kona u badela tshigwevho fhedzi Mudzimu
Ene muṋe. Huno O badela tshigwevho tsha lufu lwashu, nahone
a hwala zwivhi zwashu kha Ene muṋe, uri ri vhe vho lugaho vha
Mudzimu nga Khaye.

128 Zwino, musi hetshi Tshedza tshihulu tshi tshi bva, kana
masana mahulu a Muya: lufuno, mulalo, ho vha hu tshi tou vha
na zwenezwo, Izwo. Ho vha hu si na u tambula. Ho vha hu si na—
hu si na vengo, kana tsinyuwo; zwo vha zwi nga si bve kha hetshi
Tshisima. Uyo o vha a Yehova. Uyo o vha a Yehova Mudzimu.
Huno zwino, vhunga vhorathioḽodzhi vha tshi zwi vhidza, u
fana he ha bva kha Itsho, tshe tsha vha tshi tshi vhidzwa, kha
Luṅwalo, yone “Logos,” yone Logos ye ya bva khaMudzimu. Zwi
ya konḓa u ṱalutshedza, fhedzi Yo vha i tshipiḓa tshaMudzimu.

129 Zwino, zwo iteaho ndi hezwi. Oo! Mpfareleni. Ndi—ndi—ndi
kha ḓi tou bva u dzhena kha hezwi, hezwi zwi tou ntswikisa hune
nda zwi funa. Ni a vhona? Logos, huno hetshi Tshisima tshihulu,
hetshi Tshisima tshihulu tsha Muya u si na mathomo kana u si
na magumo; hoyu Muya muhulu wa thoma u vhumba, kha tsiko,
huno Logos ye ya bva Khawo yo vha i Murwa waMudzimu. Tsho
vha tshi tshone tshivhumbeo tshi vhonalaho tshi tshoṱhe tshe
Muya wa vha natsho. Huno yo vha i theophany, zwine zwa amba
muvhili, huno uyomuvhili wo vha u tshi ngamuthu.

130 Mushe o U vhona musi U tshi fhira kha…tsini—tsini na
tombo. Huno a U lavhelesa, a ri, “U vhonala vhunga muṱana wa
muthu.”

Ndi lushaka luthihi lwa muvhili un era u ṱanganedza musi
ri tshi fa fhano. “Arali ino thabarenakeḽe ya ḽifhasi ya thuthwa,
ri na iṅwe yo ri lindelaho.” Wo vha u Wonoyo. Huno iyo yo vha i
theophany ye ya vha i Murwa wa Mudzimu. Uyo Murwa, Logos,
ya vha ṋama, ngauri ro vheiwa ṋamani. Huno theophany, Logos,
ya itwa ṋama, fhano vhukati hashu, nahone yo vha i si tshiṅwe
tshithu fhedzi fhethu ha u dzula, ngauri itsho Tshisima tshoṱhe

tsho dzula Khae. Oo, ni a zwi vhona? Khezwo henefho. Ho vha
hu Onoyo, uyo, kha…
131 Lavhelesani hafha. Kha ri vule zwino nga u ṱavhanya kha
Vhahevheru, ndima ya 7, lwa tshikhalanyana tsha—tsha tshilidzi,
Mudzimu a tshi funa. Kha ri vhone uri zwi vhonala sa mini
hafha. Abrahamu!

Ri na tshifhinga tshingafhani? Ri na miniti ya fumi. Zwo
luga. Ri lavhelesa hezwi, zwenezwo ra zwi fhedzisa i tevhelaho, i
tevhelaho, kana nga Swondaha, Murena a tshi funa.
132 Abrahamu o vha a tshi khou vhuya u vhulaya khosi.

Ngauri hoyu Meḽikesedeke, khosi ya Saleme,…
Ndi vhangana vhane vha ḓivha uri ndi gai, ndi nnyi, uri

Saleme zwi amba mini? Yerusaḽema.
…khosi ya Saleme, mukololo wa Mudzimu wa

ṱaḓulu-ṱaḓulu, we a ṱangana na Abrahamu a tshi vhuya
u vhulaya khosi, nahone a mu fhaṱutshedza;
Thetshelesani.
Ane Abrahamu o mu luvha nga mukovhe muthihi kha

ya fumi ya thundu yawe yoṱhe; ane nga ṱhalutshedzo
a pfi Khosi ya u luga,… a dovha a pfi yone khosi ya
Saleme, zwine ndi, yone Khosi ya mulalo;
Ha na khotsi, ha na mme, ha na lushaka lwawe, ha na

na u ranga ha maḓuvha, kana u guma ha vhutshilo;…
133 Khosi yo bva fhasi ngei Saleme, huno ya ṱangana na
Abrahamu a tshi khou bva u vhulaya khosi. Huno heyi Khosi yo
vha i si na khotsi, i si na mme, i si na u ranga ha maḓuvha kana
u guma ha vhutshilo. Naa Abrahamu o ṱangana na nnyi? Zwino
elekanyani. O vha a si na khotsi; O vha a si namme. Ho ngo vhuya
a vha na tshifhinga tshe A thoma, nahoneHa nga vhuyi a dovha a
vha na tshifhinga tshine A ḓo guma, ngauralo heyo Khosi nthihi
ya Saleme i tea u vha i tshi khou tshila na ṋamusi. Amen. Ni a
zwi vhona? Ho vha hu heyo theophany ye ya vha i Murwa wa
Mudzimu. Saleme ndi mini? Iyo Yerusaḽema ya ngei Nṱha, ine
Abrahamu, nge a fhaṱutshedzwa, o vha a khou zwimana nayo, u
wana, a tshi khou lingedza u wana Ḓorobo ine Mufhaṱi na Muiti
wayo ndi Mudzimu. O ṱinga-ṱinga kha mukumba wa mbudzi na
mukumbawa nngu, hoṱhe-hoṱhe, a tshi ṱungufhadza, a tshi khou
ṱinga-ṱinga, nahone o vha a tshi khou ṱoḓa Ḓorobo ine Mufhaṱi
na Muiti wayo ho vha hu Mudzimu. Huno a ṱangana na Khosi ya
Saleme, a tshi tsela fhasi, huno a Mu badela tshithihi kha zwa
fumi zwa thundu yawe yoṱhe. Amen. Ndi Onoyo. Oo, Mukomana
Graham, ho vha hu Onoyo. Ho vha hu Onoyo.

Abrahamu o do vha aMu vhona. Ḽiṅwe ḓuvha o dzula ngomu
ha dennde. A lavhelesa, hu tshi bvelela henefho, huno a vhona
vhanna vhararu vha tshi bvelela.

134 Ni a ḓivha, hu na tshiṅwe tshithu kha Mukriste, tshine u ya
kona u ḓivha Muya musi a tshi U vhona. Musi a…U sokou zwi
ḓivha. Hu tou vha na tshiṅwe tshithu tsha Tshimuya ngazwo.
Zwithu zwa Tshimuya zwi ṱalukanya lwa Tshimuya. Ni a ḓivha.
Ee, u sokou kona u zwi amba, arali o bebwa hafhu zwavhukuma.
“Nngu Dzanga dzi ḓivha Ipfi Ḽanga.”

135 Huno o zwi ḓivha uri ho vha hu na tshiṅwe tshithu. A
gidimela nnḓa nahone a ri, “Dzhena nga ngomu, Murena wanga.
Dzula fhasi. U imenyana. Ndi ḓo u wanela morsel ya vhurotho
huno nda vhu vheya tshanḓani Tshau. Ndi ḓo ṱanzwa milenzhe
Yau. Ḓiawedze, zwenezwo u kone u isa phanḓa na lwendo Lwau,
ngauri Wo—Wo ḓa u nndalela.” Nṱha kha shango ḽo omaho, a tshi
dzhia nḓila i konḓaho, nḓila i na vhaṱuku vho nyadzwaho vha
Murena.

Ngeno, Loto o vha a tshi khou tshila lupfumoni, muḓuhulu
fhasi afho, fhedzi o vha a khou tshila tshivhini. Ndi zwine
lupfumo lunzhi lwa bveledza tshone tshivhi.

136 Ngauralo Abrahamu a vha bveledza, musi a na maḓi maṱuku
nahone a ṱanzwa milenzhe Yavho. A gidimela kha ṋamana, huno
a dzhia ṋamana yo khwaṱhaho dangani, huno a i vhulaya; a i
ṋetshedza mulanda, u ri a i kumedze. Huno a ri, “Sara, lugisa
vhukhopfu hau.”

Ni a ḓivha uri u lugisa, ndi mini, zwine zwa amba zwone.
Ni a ḓivha, mma vho vha vha tshi anzela u vha na ya kale,
tshiṅwe tshi ngaho tshizeke, vho vha vha tshi vha vha na—vha
na zwiḽiwa kha ravha. No no vhuya na vhona ḽiṅwe ḽao ḽi na
sefo? Huno hu vha hu na tshizele ngomu henefho, ni fhefhere
vhukhopfu, ni a ḓivha, huno ḽa lemela sa zwenezwo, nahone
na vhu fhefhera, nga u ralo. Ndo no vhona mma vha tshi zwi
ita, zwifhinga zwinzhi, yone wedge, i na tshithu tsho monaho
tshine tsha vha na tshivhoni tsha ḓaraṱa khatsho. Vho vha vha
tshi dzhia hovho vhukhopfu huno vha vhu sefa sa zwenezwo,
ni a ḓivha, nahone vha vhu tekatekisela phanḓa na murahu, sa
zwenezwo. Huno-ha vha dzhia tshizele vha i fhefhera nga u ralo,
sa zwenezwo, uri vhu fhire hoṱhe. Huno ndi hone-ha he ra vha ri
tshi tsela fhasi huno ra isa vhukhopfu hashu kha tshigayoni tsha
kale tsha u gaya; phanza khulwane dza kale, ni a ḓivha, dzi tshi
lemela, dzi ita thoro ya vhukuma ya vhurotho. Na ni tshi ralo u
kona u vhonamathanda ḓuvha ḽoṱhe, khayo.

137 Ngauralo-ha, a ri, “Lugisa zwiḽiwa, nga u ṱavhanya. Huno
u ite magwinya henefha kha honnndo, nga u ṱavhanya.” Huno
vha hama kholomo huno vha wana mafhi. Huno vha a wana, vha
u mina, huno vha dzhia boḓoro. Huno-ha vha ya vha vhulaya
ṋamana huno vha wana ṋama, huno vha otsha ṋama. Vha dzhia
boḓoro na mafhi, vhurotho, huno vha dzhia boḓoro ya u ḓodza
kha magwinya a fhisaho. Oo, izwo ndi zwavhuḓi nga maanḓa.

Huno vha i fhoma yoṱhe henefho. Huno a bva nayo, huno a i
vheya fhasi kha havha Vhanna vhararu.
138 Huno musi Vha tshi khou ḽa, Vha ralo vha tshi dzulela
u lavhelesa Sodoma. Huno ho no fhela tshifhinganyana, Vha
takuwa nahone vha thoma u tshimbila vha tshi ṱuwa. Huno A ri,
“Abrahamu…”A ri, “A u nga ndzumbeli.”
139 “Ndi nga si zwi dzumbele iwe zwine Nda khou ya u ita.
Ndi khou tsela fhasi henefho. Zwivhi zwa Sodoma zwo swika
nḓevheni Yanga.”

Uyo Munna o vha a nnyi? Buse hoṱhe u mona na zwiambaro
zwawe, nahone o dzula henefho a tshi khou ḽa ṋama ya ṋamana,
na u ṅwamafhi a kholomo, na u ḽa vhuṅwe vhurotho ha ḓomboro,
na boḓoro. Uyu Muṱhannga a so ngo ḓoweleyaho ndi nnyi?
Vhavhili, kana vhuraru Havho, vho dzula henefho. Buse hoṱhe u
mona na zwiambaro Zwawe. Oo, ee, “Ri bva Shangoni ḽa kule.”
Ee, kule-kule. HunoA ri…Zwo luga, Vho vha vha vhoNnyi?
140 A ri, “Ndi nga si dzumbele Abrahamu, ndi tshi vhona uri
ndi ene muḽaifa wa ḽifhasi.” Amen. “Ndi dzumbulula zwiphiri
Zwanga,” nga maṅwe maipfi, “kha havho vha re vhaḽaifa vha
ḽifhasi.” Ndi hone hune Tshivhidzo tsha tea u vha tshi hone
ṋamusi. Ndi zwone. Wanani Zwiphiri zwa Mudzimu, ḓivhani
uri ni ḓifara hani, na u tshila, na zwine na tea u ita, na
kutshimbilele, na kutshilele. Ri vhaḽaifa vha ḽifhasi. Ndi zwone.
U Zwi dzumbululela vhoinwi, ngauri Ha nga koni u dzumba
tshithu. Ndi ngazwo ri tshi khou lavhelesa hezwi zwithu zwi tshi
khou vuledzeya.

Shango ḽi ri, “Aah, itsho ndi tshigwada tsha vhusweleli.” Vha
litsheni vha zwi ambe. Vhaḽaifa vha ḽifhasi vha a ḓivha hezwi
zwithu. [A hu na tshithu kha theiphi—Mudz.]

…ngauri vha ḓo vhidzwa u pfi vhana vha Mudzimu.
Vhamashudu ndi avho vha na vhulenda: ngauri vha ḓo

vha vhaḽaifa vha ḽifhasi.
U ḓivhadza zwiphiri Zwawe khavho, u zwi dzumbulula

khavho, a tshi vha sumbedza zwine vha tea u ita na nḓila ine
vha tea u tshila ngayo, vha tshi ṱutshela zwithu zwa shango; vha
tshi tshimbila nga nḓila mbuya na u tshila luvhuya, kha shango
ḽa zwino, vha tshi tshimbila Nae. Litshani shango ḽi ambe zwine
ḽa khou ṱoḓa u amba.
141 Ngauralo A ri, “Ndi nga si dzumbele hetshi tshiphiri
Abrahamu, ngauri, ndi ene muḽaifa wa ḽifhasi. Fhedzi,” A ri,
“Ndi khou ya u tshinyadza Sodoma. Ndi khou tsela fhasi.”
142 “Ni khou u ya u ita mini, Muhulisei? Ni bva ngafhi? Ndi
malugana na mini?”
143 A swika kha u wanulusa, A ri, “Huno tshiṅwe tshithu,
Abrahamu, wo lindela lwa miṅwaha ya fumbili-ṱhanu uri Ndi
u ṋeye heyi pfulufhedziso. Wo no onyana maṱo, zwone—zwone

zwipereṱe na zwoṱhe, u tshi itela ulwu lushie, miṅwaha ya
fumbili-ṱhanu yo fhiraho. U tshe wo lindela Nṋe. Zwino Ndi
khou ya u u dalela, nga tshifhinga tsha vhutshilo, zwi tshi
tevhedza, tshifhinga tsha vhutshilo, ṅwedzi u ḓaho Ndi ḓo vha
ndi na iwe.”
144 Huno Sara, murahu kha dennde. Huno hoyu Muthu o vha o
rembulusa muṱana Wawe wa furalela dennde, a tshi khou amba
naAbrahamu, vhunga hezwi. Huno Sara a thoma, “Haa!”
145 A ri, “Ndi mini tsho itaho uri Sara a seye?” Ha-ha-ha! Mini-
ha nga izwo? Izwo zwo ha zwi mbalamuhumbulonyana, naa zwo
vha zwi so ngo ralo? “Ndimini tsho itaho uri Sara a seye?”

Sara a ri, “Hai. A tho ngo vhuya nda seya.”
146 A ri, “Oo, ee, wo ralo.” O vha o tshuwa. O vha a tshi khou
tetemela. Ndi nnyi Uyo, we a vha a tshi kona u ḓivha zwe a vha
a tshi khou ita ngomu denndeni? Uyo ndi Uyo Mudzimu a sa
shanduki ane a vha na riṋe ṋamusi. Ene a sa shanduki. U ḓivha
zwoṱhe malugana nazwo. Ni a vhona? U tou zwi dzumbulula
musi ni na ṱhoḓeya. Ni a vhona?
147 “Ni khou sea mini?” Ni a vhona, muṱana Wawe wo livhana
naḽo. Bivhili izwo yo zwi bula, u ri, “Muṱana Wawe wo vha wo
furalela dennde.” Fhedzi, O vha a tshi zwi ḓivha. “Zwine a vha
zwone, murahu afho, a tshi khou ita hezwi, ni a vhona?”

Ngauralo, A ri, “Ndi khou ya u u dalela.”
148 Uyu Muṱhannga a so ngo ḓoweleyaho ndi nnyi? Ni a ḓivha
zwe zwa itea? A ya nnḓa henefho huno a ngalangala. Huno
Bivhili i ri Uyo o vha a Mudzimu Ramaanḓa, Yehova, tshiḽa
Tshisima tshihulu, iḽa Thiofani, iḽa Logos.
149 Muṅwe mureri o amba na nṋe, tshiṅwe tshifhinga tsho
fhiraho, a ri, “Mukomana Branham, u nga si vhe u tshi khou
elekanya uri uyo o vha aMudzimu, u nga ralo?”
150 Nda ri, “Bivhili yo ri Ho vha hu Mudzimu, Elohim.” Zwine,
O vha aMudzimu Ramaanḓa, El Shaddai, ndi zwone, Muṋeyi wa
Nungo, Mufushi. Amen.
151 Oo, ndi pfa ndi wa vhurereli! Elekanyani ngazwo. Khezwi
afha, U hone. Zwino ndi khou ya u ni sumbedza uriUNnyi hafha,
zwenezwo ni ḓo kona u vhona uri Murwa ndi Nnyi. Uyo o vha a
Yesu, phanḓa hamusi A tshi vha naDzina ḽamuthu, “Yesu.”
152 A ima henefho tshisimani ḽiya ḓuvha. Huno vhoṱhe vho vha
vha tshi khou ṅwa, ni a ḓivha, huno, “Ngauri maḓi o vha a
sogani,” na zwithu zwi ngaho izwo. A ri…Vho vha vha tshi khou
ḽa mana na zwiṅwe. Vha ri, “Vhokhotsi ashu vho ḽa mana ngei
sogani, lwa miṅwaha ya fuiṋa.”
153 A ri, “Huno vho ralo, muṅwe na muṅwe wavho, u fa.” A ri,
“Ndi nṋe Vhurotho ha Vhutshilo vhu bvaho ha Mudzimu, ngei
Ṱaḓulu. Uyo ane a ḽa hovhu Vhurotho ha nga fi.”

154 A ri, “Zwo luga, vhokhotsi ashu vho ṅwa kha hoyu Muya, u
bva kha Tombo ḽa tshimuya ḽe ḽa vha ḽi sogani, ḽe ḽa vha tevhela.”
155 A ri, “Ndi nṋe iḽo Tombo.” Vhugala! Yohane Mukhethwa,
ndima ya 6.

“Ngani,” vha ri, “mini?”

“Ee. Ndi zwone.”
156 “Ngani,” a ri, “No ralo…A u athu u swikisa na miṅwaha ya
fuṱhaṋu.” Zwo tou ralo, mishumo Yawe yo Mu ita uri a vhonale
samukalaha, fhedzi O vha a tshi tou vha na ya furaru fhedzi. Vha
ri, “U muthu a sa athu u fhira na miṅwaha ya fuṱhanu, huno uri
wo vhona Abrahamu, ane zwi vho dzhia miṅwaha ya maḓana a
malo kana a ṱahe o lovha? Zwino ri a zwi ḓivha uri u diabolo.”
157 A ri, “Phanḓha hamusi Abrahamu a tshi vha hone, NdiNṋe.”
Khoyo henefho. Uyo Ndi Nṋe ho vha hu nnyi? Dzina ḽa mirafho
yoṱhe. Uyo o vha a…iḽa Khavhu ya Mulilo kha tshiṱaka tshi
dugaho, “Ndi Nṋe Ane A Vha Nṋe.” Khoyo O vha a henefho, iḽa
Thiofani ye A i ita hafha, i tshi vhidzwa Murwa wa Mudzimu,
ene Ndi Nṋe, Yehova.
158 Thomasi o ri, “Murena, ri sumbedze Khotsi huno zwi ḓo
ri fusha.”
159 A ri, “Ndi kale ndi na vhoinwi, a ni Nnḓivhi?” A ri, “Musi ni
tshi Mmbona, no vhona Khotsi. Ngani ni tshi ri, ‘Ri sumbedze,
Iwe, Khotsi’? Nṋe na Khotsi ri Vhathihi. Khotsi Anga vha dzula
kha Nṋe. Ndi tou vha thenerenakeḽe i vhidzwaho u pfi Murwa.
Khotsi vha dzula kha Nṋe. A si Nṋe ane a ita mishumo, ndi
Khotsi Anga vhane vha dzula kha Nṋe. Ndi vhone vha itaho
mishumo, a si Nṋe.”
160 Zwino, o ima murahu henefho, hafhu, Mushe o Mu vhona,
muṱana Wawe, a ri, “Zwi vhonala vhunga muṱana wa muthu,”
Logos ye ya bva kha Mudzimu.
161 Zwenezwo ha itea mini? Hoyu o vha a Mudzimu. Huno
mbuno ya uri O bva kha Logos a ḓa kha ṋama…Mini…? Ni
ralo hani…? Ho itea mini kha izwo? Miniti miṱanu phanḓa
ha izwo, O vha a…O vha a Logos. Fhedzi O ita mini? O tou
swikelela…
162 Zwino, mivhili yashu yo itwa nga eḽemente dza fumirathi dzo
fhambanaho dza shango. Izwo ri a zwi ḓivha. Yo itwa nga pfushi,
na—na yone—na khaḽishiamu ṱhukhu, na—na pheṱiroḽiamu, na
tshedza tsha kosimiki, na athomo, na zwiṅwe. Zwoṱhe zwo
ṱanganyiswa, huno zwa ita uno muvhili, wa bva kha buse ḽa
ḽifhasi. Ni ḽa zwiḽiwa. Musi ni tshi ḽa zwiḽiwa, zwine zwa
shanduka zwa vha…u bva buseni, nahone zwi bva buseni, huno
zwa sokou—zwa sokou ralo u isa phanḓa. Ṋama yaṋu, ngauri
ṋama yaṋu, a i ngo fhambana na ya bere, kana na kholomo, kana
tshiṅwe tshithu-vho. I kha ḓi tou vha ṋama zwayo.

163 Huno, mutukana, ni hulisa ṋama; fhedzi hoyo muya u na
tshirunzi ngomu afho, murathu wanga. Ndi zwone. Fhedzi ṋama
yaṋu i tou vha buse ḽa ḽifhasi, vhunga phukha. Ṋama yaṋu a
si tshiṅwe tshithu fhedzi phukha. Huno arali na emula ṋama
na zwithu zwine na vhona, u emula vhasadzi, u emula hezwi
zwithu zwo fhambanaho, zwi kha ḓi vha phukha. Ndi zwone.
Ndi zwone. Izwo a ni tei u zwi ita. Muya wa Mudzimu u ḓo ni
rangaphanḓa nahone wa ni gonyisela nṱha u fhira afho. Izwo ndi
zwone kokotolo.
164 Zwino, huno hafha, heyi Thiofani khulu yo imaho hafho.
Mini…Uyo Yehova Mudzimu muhulu, ni a ḓivha zwe A amba?
O tou swikelela a kumba athomo nga tshanḓa, a dzhia tshedza
tshiṱuku, huno a tshi shela ngomu, sa hezwi, a ṱuwa, “Fhuu,”
muvhili, huno a sokou dzhena khawo.Ndi zwenezwo fhedzi.
165 A ri, “Iḓa hafha, Gabrieḽe,” Muruṅwamuhulu. A ya, “Fhuu.”
“Dzhena ngomu hafha.”
166 “Iḓa hafha, Mikaele,” Muruṅwa thungo Yawe ya tshauḽa.
“Fhuu.” Ngauri…“Iwe dzhena ngomu hafha.”
167 Mudzimu, na Vharuṅwa vhavhili, vho tshimbila fhasi hafha
vhe kha ṋama, nahone vha ṅwa mafhi a kholomo, vha ḽa boḓoro
i bvaho kha mafhi, nahone vha ḽa na vhurotho, nahone vha ḽa
ṋama ya kholomo. Vharuṅwa vhavhili na Mudzimu. Bivhili yo
ralo. Uyo ndi Meḽikesedeke, we Abrahamu a ṱangana nae, a tshi
khou bva u vhulaya khosi. Uyo ndiMurwawaMudzimu.
168 Mudzimu a phanḓa, hafha kha Vhahevheru, ya vhu 7, i ri,
“Fhedzi o itwa hu tshi tevhedzwa Murwa wa Mudzimu.” Khoyo
U henefho. O ita zwithu zwoṱhe Ngae. Huno A tshimbila nnḓa
henefho, huno a sokou shandukisa iḽo buse ḽa humela murahu
kha u vha buse hafhu, huno a humelamurahu Vhugalani.
169 Huno Vharuṅwa, musi Vha tshi tou vhofholola Loto na
Vhomme. Loto, huno a isa phanḓa na u lavhelesa murahu. A ri,
a vha vhudza uri vha so ngo zwi ita hafhu. Huno Vha humela
murahu kha hone—hone Vhuhone haMudzimu.
170 Zwino, ri na fulufhelo ḽihulu hani kha ulwu Lutendo luhulu
lune ra lu shumela madekwana a ṋamusi! Mudzimu a tshilaho,
Yehova, Khavhu ya Mulilo, i na riṋe. U Ḓisumbedza kha
maanḓa, na kha nyito, nahone a hulisa…Vha tendeleni vha
dzhie Tshifanyiso Tshawe, Yehova muthihi. Murwa waMudzimu
we a bva khaMudzimu, a humela murahu khaMudzimu, nahone
a dzula kha Tshivhidzo Tshawe u ya nga hu sa fheli. Khoyo U
henefho.
171 U na madzina ashu kha Bugu Yawe, na muano we a ralo nga
Enemuṋe, ngauri a hu namuhulu ane A nga ana ngae, uri U ḓo ri
vusa nga ḓuvha ḽa u fhedza. “Uyo ane a ḽa Ṋama Yanga, nahone a
ṅwa Malofha Anga, u na Vhutshilo Vhu Sa Fheli, nahone Ndi ḓo
mu vusa nga ḓuvha ḽa u fhedza. Uyo ane a ḓa ha Nṋe, Ndi nga
si mu pandele. Uyo ane a pfa Ipfi Ḽanga, nahone a tenda kha

Uyo o Nthumaho, u na Vhutshilo Vhu Sa Fheli, nahone ha nga
ḓi khaṱhuloni, fhedzi o fhira u bva lufuni o ḓa Vhutshiloni.”
172 Uyo Muthihi o ralo u kona u swikelela a kumba khaḽishiamu
na pfushi nga tshanḓa, a ṱuwa, “Fhuu,” huno khezwo hafhu.
Huno dzina ḽanga ḽi kha Bugu Yawe. Hoo-hoo! Hoo-hoo-hoo-
hoo! Ndi londa hani uri mashaḓa anga a khou khothea, uri ndi
kalaha hani? A thi ralo. A thi vhilaheli na zwiṱuku-ṱuku.
173 Mukomana Mike, ḽiṅwe ḽa haya maḓuvha, mbilu yau i
fhaṱutshedzeye, murathu, musi iyo phalaphala khulu i tshi ḓo
ḓa, uyo muungo, huno Yosefa u ḓo bvelela. Haḽeḽuya! U ḓo ri,
“Vhana!” “Fhuu.” Ri ḓo bvelela henefho, ro itwa u fana Nae;
ri vhaswa u ya nga hu sa fheli, u aluwa zwo fhira; malwadze,
mathada,maṱungu o fhela. Vhugala khaMudzimu a tshilaho!
174 Ndi Ene A amba ngaye, ṋamusi, MurwaWawe. “Tsha kale na
kale na nga zwikhathi zwo fhambanaho O amba ngamuporofita,
fhedzi kha ḽino ḓuvha ḽa u fhedza nga Murwa Wawe, Kristo
Yesu.” U amba na mbilu ya muthu muṅwe na muṅwe we A mu
vhidza. Arali no no vhuya na pfa Ipfi Ḽawe kana no Mu pfa a
tshi khokhonya mbiluni yaṋu, ndi a humbela uri ni so ngo Zwi
landula.

Kha ri rabele.
175 Khotsi wa Ṱaḓulu, madekwana a ṋamusi, vhunga ro takalela
nga maanḓa u ḓivha, kha u vulwa ha hovhu Vhurifhi ha
Vhahevheru, uri Paulo o humela hani murahu kha Mafhungo
maḓifha. O vha a nga si sokou zwi dzhia sa mavharivhari
kana kha tshenzhemo. O ṱoḓa ri tshi ḓivha zwe zwa vha zwi
Ngoho. Huno a humela murahu kha Mafhungo maḓifha, nahone
a…murahu kha Thestamente ya Kale, Mafhuno maḓifha o
rerwaho khavho. Huno a vhona, nga Thestamente ya Kale
henefho, mirunzi yoṱhe na zwifanyso. Ndi ngazwo ri na heyi
Bugu khulwane ya Vhahevheru madekwana a ṋamusi. Huno ri
a I vhona, Murena, nahone ri a I funa. Huno kha zwikhathi, Yo
fhiswa, Yo hasekanywa, Yo lingedzwa u ngalangadzwa, fhedzi
A i ngo ralo u shanduka. Ngauri Iwe wo ri, “Maṱaḓulu na ḽifhasi
zwi ḓo lovha, fhedzi Ipfi Ḽanga a ḽi nga ralo.”
176 Zwenezwo vhatimatimi vha ḓo ri, “Zwo luga, wo ri, ‘Paulo o
ṅwala hezwi.’” A si Paulo, fhedzi Mudzimuwe a vha a kha Paulo;
hoyuMuthuwa vhutsila we a vha a ngomu ha Paulo.
177 Vhunga o vha a kha Davita, musi a tshi ri, “A thi nga
tendeli Ene Mukhethwa Wanga a tshi vhona u sina, nahone A
thi nga litshi muya Wawe heleni.” Huno Murwa wa Mudzimu
o dzhia hayo Maipfi u bva kha muporofita, nahone a ya
marumbini a hele. Hunoa a ri, “Kwashani ino thabarenakeḽe,
nahone Ndi ḓo I vusa nga maḓuvha mararu.” Huno A zwi ita,
ngauri Ipfi ḽa Mudzimu ḽi nga si kundelwe; na zwiṱukuṱuku
zwi nga si kundelwe. Ri livhuwa Mudzimu hani nga izwi, ino
Urim Thummim khulu, na u ḓivha uri tshenzhemo tshashu



VHAHEVHERU, NDIMA YA U THOMA 29

madekwana a ṋamusi, Murena, tshi taidza kha ino Bivhili hafha!
Ro bebwa hafhu, ri na MuyaMukhethwa.

178 Mudzimu a funeaho, arali hu namunna kanamusadzi ngomu
fhano madekwana a ṋamusi, mutukana kana musidzana, a sa
athu u ṱanziela hezwi, vha ḓo vuwa hani arali hu si na Vhutshilo
ngomu afho? Oo, vho ri, “Ndi na Vhutshilo.”

179 Fhedzi Bivhili yo ri, “Uyo ane a tshila kha u ḓiphina o fa
ngeno a tshi khou tshila. Ni ri ni na Vhutshilo, fhedzi no fa. Ni
tou ḓiita unga zwo ralo,” Bivhili yo ralo, “uri ni na Vhutshilo,
fhedzi no fa. Iwe uri wo pfuma nahone a u lili tshithu; fhedzi a
u zwi ḓivhi uri u ya shonisa, nahone u ya ṱungufhadza, nahone
u fhedzi, nahone wo pofula, huno a u zwi ḓivhi.” Huno iyo
ndi nyimele ya zwivhidzo madekwana a ṋamusi, Murena. Vho
kundelwa hani nga izwi zwihulu, zwithu zwa ndeme.

U ḓivha uri YehovaMudzimumuhulu, Ane a kona u bveledza
fhedzi nga…O ri, “Nnḓisele hedzo khovhe ṱhukhu.” O tea
u dzhia khovhe uri a—uri a ite tshiṅwe tshithu ngadzo. U
sumbedza uri, mvuwo i tea u vha tshiṅwe tshithu, tsha u ita
tshiṅwe tshithu ngatsho. Ho ngo ita khovhe fhedzi, fhedzi o
bveledza khovhe dzo bikiwaho, na vhurotho ho bakiwaho. Huno
a kanzwa vha zwigidi zwiṱanu nga khovhe ṱhukhu ṱhanu…
vhurotho vhuṱuku na khovhe mbili. O Murena, zwo vha zwi
zwanḓani Zwawe, nahone O vha a Musiki. Fhedzi O tea u vha na
tshiṅwe tshithu tshanḓani Tshawe.

Mudzimu, ngavhe ri tshi zwikumedza kha zwanḓa Zwawe,
madekwana a ṋamusi, nahone ri ri, “O Mudzimu, nndzhiye nga
nḓila ine nda vha ngayo. Hunomusi magumo a vhutshilo hanga o
swika, ntendele ndi ṱuwe na heḽi fulufhelo i re ngomu hanga, ndi
tshi ḓivha uri ndo bebiwa hafhu, nahoneMuyaWauwo tendelana
na nṋe, nahone wa ṱanziela na muya wanga, uri ndi murwaWau,
kana ṅwananyana Wau.” Huno nga iḽo ḓuvha ḽa u fhedza, U ḓo
vha vusa. Zwi tendele, Khotsi.

180 Huno musi ro kotamisa ṱhoho dzashu, naa u hone ane a ḓo
imisa tshanḓa tshawe, a ri, “Nnyelelwe, Mukomana Branham,
kha thabelo. Ndi khou ṱoḓa Mudzimu a tshi nnḓivha musi…
phanḓa ha musi ndi tshi ṱutshela ḽino ḽifhasi, uri A nnḓivhe
nga maanḓa lune A ḓo vhidza dzina ḽanga. Ndi ḓo fhindula.”
Murena a u fhaṱutshedze murwa. Mudzimu a u fhaṱutshedze,
na iwe; na iwe, mufumakadzi. Muṅwe-vho? Itanu imisa tshanḓa
tshaṋu. Ni ri, “Nthabelele, Mukomana Branham.” Ndi zwine ra
ḓo ita. Mudzimu a ni fhaṱutshedze, mufumakadzi muṱuku. Izwo
ndi zwavhuḓi.

181 Zwino, musi ṱhoho dzaṋu dzo kotamiswa, ni tshi khou
rabela, ndi khou ya u imba ferese ya holwu luimbo.

Ni so ngo tama lupfumo lwa ḽino shango lu si
tshithu,

Zwine zwa ṱavhanya u sina,
Fhaṱani fulufhelo ḽaṋu kha zwithu zwa U Ya
Nga Hu Sa Fheli,

Zwi nga si vhuye zwa lovha.
Farelelani kha tshanḓa tsha Mudzimu tshi sa
shanduki.

Farelelani kha tshanḓa tsha Mudzimu tshi sa
shanduki.

Fhaṱani fulufhelo ḽaṋu kha zwithu zwa U Ya
Nga Hu Sa Fheli,

Farelelani kha tshanḓa tsha Mudzimu tshi sa
shanduki.

182 Musi a tshi khou lidza zwino, na ṱhoho dzaṋu dzo kotamiswa,
itounu imisa tshanḓa tshaṋu arali ni tshi nga ralo u kona,
ni ri, “Ee, Murena, khetshi tshanga”? Zwi ḓo ita mini? Zwi
ḓo sumbedza muya waṋu, u re ngomu haṋu, uri wo dzhia
tsheo. “Ndi khou ṱoḓa tshanḓa Tshau, Murena.” Mudzimu a
ni fhaṱutshedze, musidzana muṱuku. “Ndi ḓo imisa tshanḓa
tshanga.” Mudzimu a ni fhaṱutshedze, musidzana muṱuku, fhasi
hafha. Zwo luga, mufuṅwa. Mudzimu, ni a ḓivha, o takala u
ni vhona ni tshi ita izwo. “Tendelani vhana vhaṱuku vha ḓe
ha Nṋe.”
183 “Ndi khou ṱoḓa, Mudzimu, Iwe u tshi fara tshanḓa tshanga.
Huno nga iḽo ḓuvha, ndi khou ṱoḓa u vha ndi tshanḓani Tshau;
uri, musiU tshi vhidza, ndi ḓe.” Ee, sa zweḼazaro a ita.Mudzimu
a ni fhaṱutshedze, khaladzi.

Musi lwendo lwaṋu lwo no fhela,
Arali no vha wa ngoho kha Mudzimu,
Haya haṋu Vhugalani ndi ha vhuḓi nahone hu
ya penya,

Muya waṋu wo vuswaho u ḓo hu vhona.
Ni ḓo ita mini zwino, zwenezwo-ha?

Farelelani kha tshanḓa tsha Mudzimu tshi sa
shanduki.

Farelelani kha tshanḓa tsha Mudzimu tshi sa
shanduki.

Fhaṱani fulufhelo ḽaṋu kha zwithu zwa U Ya
Nga Hu Sa Fheli,

Farelelani kha tshanḓa tsha Mudzimu tshi sa
shanduki.

184 Khotsi wa Ṱaḓulu, zwanḓa zwinzhi zwo ima, kha uno
muṱangano muṱuku, madekwana a ṋamusi, uri vha khou ṱoḓa
u farelela, madekwana a ṋamusi, kha tshanḓa Tshau tshi sa
shanduki, tsha U Ya Nga Hu Sa Fheli. Vha tshi ḓivha uri
zwo kumedzwaho Iwe…Wo ri, “Ndi…Vhoṱhe vhe Khotsi vha

Nṋeya vhone vha ḓo ḓa kha Nṋe, nahone a hu na na muthihi
wavho ane a ḓo xela. Huno Ndi ḓo vha vusa nga ḓuvha ḽa u
fhedza. Vha nga si vhuye vha lovha, vha nga si ḓe khaṱhuloni,
fhedzi vha na Vhu Sa Fheli, Vhutshilo Vhu Sa Fheli.” Huno hu
tou vha naVhutshilo VhuSa Fheli vhuthihi fhedzi. Uvho vhu bva
ha Mudzimu, fhedzi. Ndi Mudzimu. Huno ri vha tshipiḓa tsha
Mudzimu, lune ra vha vharwa na vhananyana vha Mudzimu.
Musi ri na Muya wa Mudzimu ngomu hashu, ri elekanya sa
Mudzimu. Ri elekanya zwivhuya na vhukhethwa, nahone ri
lingedza u tshila lwa u Mu takadza.
185 Tendela, Murena, uri uvho Vhutshilo ho raloho vhu dzhene
kha muthu muṅwe na muṅwe o imisaho tshanḓa tshawe. Huno
havho vhe vha vha vho tea u imisa zwanḓa zwavho, huno vha si
ralo, ndi rabela uri U vhe navho. Zwi tendele, Khotsi. Hunomusi
lwendo lwo guma, vhutshilo ho fhela, ngavhe ri tshi dzhena kha
mulalo nga iḽo ḓuvha, Nae, hune a ri tsha ḓo aluwa, a ri tsha
ḓo lwala, a hu tsha ḓo vha na khakhathi. U swika zwenezwo, ri
dzudze ro takala nahone ri tshi pembela, ri tshi Mu renda, ngauri
ri zwi humbela nga Dzina Ḽawe. Amen,
186 Vhoinwi vhatendi noṱhe, zwino, kha ri imise zwanḓa zwashu
huno ri imbe iyo khorasi.

Farelelani kha tshanḓa tsha Mudzimu tshi sa
shanduki.

Farelelani kha tshanḓa tsha Mudzimu tshi sa
shanduki.

Fhaṱani fulufhelo ḽaṋu kha zwithu zwa U Ya
Nga Hu Sa Fheli,

Farelelani kha tshanḓa tsha Mudzimu tshi sa
shanduki.

Zwino kha ri lu ṅuṅune. [Mukomana Branham u thoma
u ṅuṅuna Farelelani Kha Tshanḓa Tsha Mudzimu Tshi Sa
Shanduki—Mudz.]
187 Musi ni tshi khou ita izwo, mudzulatsini waṋu; ni ri,
“Mudzimu a ni fhaṱutshedze, mudzulatsini.” Khaḓanani
na muṅwe muthu o dzulaho tsini haṋu. “Mudzimu a
ni fhaṱutshedze.” Thungo dzoṱhe zwino. Thungo dzoṱhe,
khaḓanani. “Mudzimu a ni fhaṱutshedze, mudzulatsini.
Mudzimu a vhe na inwi.” Fhaṱani fulufhelo ḽaṋu kha zwithu
zwa u ya Nga Hu Sa Fheli.

Dokotela, ndi a ḓivha uri zwi henefho, murathu. Ndi a ḓivha
uri ndi kale ni henefho,MukomanaNeville, u bva kale.

Musi ulwu lwendo lwo no fhela,

Zwi khou ya u itea, ḽiṅwe ḽa hayamaḓuvha.

Arali kha Mudzimu ro vha vhangoho,

Ri ḓo vhonaMukomana Seward henefho.

U penya na u penya, haya haḽu ngei Vhugalani,
Muya waṋu wo vuswaho u ḓo hu vhona.

Farelelani kha tshanḓa tsha Mudzimu tshi sa
shanduki.

Ndi a funa uho u losha, ngamurahu hamulaedza.

Farelelani kha tshanḓa tsha Mudzimu tshi sa
shanduki.

Fhaṱani fulufhelo ḽaṋu kha zwithu zwa U Ya
Nga Hu Sa Fheli,

Farelelani kha tshanḓa tsha Mudzimu tshi sa
shanduki.

Tshifhinga tsho ḓadzwa nga tshanduko i sa
lengi,

A hu na tsha ḽifhasi tshi sa sudzulusei tshine
tsha ḓo ima,

Fhaṱani fulufhelo ḽaṋu kha zwithu zwa U Ya
Nga Hu Sa Fheli,

Farelelani…

Kha ri Mu vhone, uyo A sa vhonali vhukati zwino, huno ni
sokouMu losha zwinomusi ri tshi ralo u imba.

Farelelani kha tshanḓa tsha Mudzimu tshi sa
shanduki.

Farelelani kha tshanḓa tsha Mudzimu tshi sa
shanduki.

Fhaṱani fulufhelo ḽaṋu kha zwithu zwa U Ya
Nga Hu Sa Fheli,

Farelelani kha tshanḓa tsha Mudzimu tshi sa
shanduki.

Mulalo! Mulalo! Mulalo wa vhuḓi,

Itanu Mu losha zwino.

U tshi tsela fhasi…

Mulaedza wo fhela. Ndi u losha.

Swielamuyaniwashu lwa tshoṱhe, ndi a rabela,
Kha gole ḽi sa kalei ḽa lufuno.

Itanu ṱamba Khae.

Mulalo! Mulalo! Mulalo wa vhuḓi,
U tshi tsa u tshi bva kha…

Tshiḽa Tshisima tshihulu, Tshi khou vuleya.

…nṱha;
Swiela muyani yashu lwa tshoṱhe, ndi a rabela,
Kha gole ḽi sa kalei ḽa lufuno.

Izwo zwi a ita tshiṅwe tshithu?

Mulalo wa vhuḓi,
U tshi tsa u tshi bva kha Khotsi ngei Nṱha;
Swiela muyani yashu lwa tshoṱhe, ndi a rabela,
Kha gole ḽi sa kalei ḽa lufuno.

A hu na tshiṅwe tshithu malugana Nazwo, tsho andaho
nahone tshi takadzaho?
188 Ndi a ḓivhudzisa arali hu na muthu a lwalaho ane a ṱoḓa
u ḓo liswa na u rabelelwa. Arali a hone, wanani fhethu haṋu.
Hoyu ndi mufumakadzi kha wiḽitsheya hafho? Mu litsheni a sale
henefho. Ndi ḓo ḓa, ndamu rabelela. Ha nga tei uri a takuwe kha
itsho tshidulo. Muṅwe?

Oo, naa a ni ralo u tou funa itshi tshipiḓa tsha tshumelo?
Ndi vhangana vhane vha zwi pfa, vhane vha sokou ḓivha uri
Vhuhone ha Mudzimu vhu fhano? Ndi zwone zwe nda amba
ngazwo. Uyo muthihi…Ni sokou pfa unga…Ndi vhangana
vhane vha sokou pfa uri vha nga huwelela? Zwino kha ri vhone.
Ni pfa unga tshiṅwe tshithu ngomu haṋu tshi khou ṱoḓa u
huwelela. Ni a vhona?

Ndi mulalo! Mulalo! Mulalo wa vhuḓi,
U tshi tsela fhasi u bva ha Khotsi ngei Nṱha;
Swiela muya wanga lwa tshoṱhe, ndi a rabela,
Kha gole ḽi sa kalei ḽa lufuno.
Penyela kha nṋe,

189 Musi ri tshe kha u losha, ri khou ya u ḓolisa vhalwadze
zwino, na u vha rabelela. Naa ni ḓo ralo u ḓa nga iyi nḓila,
mufumakadzi?
190 Izwi zwi amba mini? “Thabelo ya lutendo i ḓo tshidza
vhalwadze.” Muṅwe na muṅwe a kha thabelo zwino, itanu
ṅuṅuna ulwo luimbo. Elelwani Yesu a tshi khou fhodza
vhalwadze.

Mu ḓolise nga mapfura…?… 

